
– 20 жылдан кейін “Қайсар” 
командасы Қазақстан кубогының 
финалына шықты. Бұл үшін фут-
болшылар мен бапкерлерге алғы-
сымды білдіремін. Сондай-ақ, 
біз ерекше шараның куәгеріміз! 
Осыдан бір жарым жыл бұрын 
басталған Ғ.Мұратбаев атындағы 
орталық стадионның күрделі жөн-
деу жұмысы толығымен аяқта-
лып, қолданысқа берілмек. Өткен 
аптада УЕФА-ның инспекторы 
Лундстром Питер Паул келіп, жүр-
гізілген жұмыстың барысымен 
танысып, оң баға берді. УЕФА са-
раптамасы бойынша алаң екінші 
категорияға лайық деп танылды. 
Енді орталық стадион Еуропалық 
стандартқа сәйкес кез келген матч-
ты қабылдауға дайын. Ал, бүгін-
гі ойында қос командаға жақсы 
көңіл-күй, жеңіске деген ұмтылыс 
тілеймін, – деді  аймақ басшысы. 

Мұнан әрі “Қайсар” командасына 
алдағы уақытта да қолдау болатын-
дығын айтып,  жанкүйерлер көкей-

інде жүрген сауалға жауап берді. 
Сонымен қатар, өңірде спорт са-
ласын дамытудағы жұмыстарды 

сөз етті. Мәселен, алдағы уақытта 
Сырдарияның сол жағалауынан 
3500 орындық жабық футбол ма-

нежінің құрылысы басталатын 
болады. Соңғы 3 жылда 9 спорт 
нысаны пайдалануға берілсе,  ба-
лалар мен жасөспірімдер спорт 
мектептері желісін ұлғайту және 
шұғылданушылар санын арттыру 
барысында мемлекеттік-жекемен-
шік әріптестік аясында 9 жоба жү-
зеге асқан. Бұл жұмыстар кезең-ке-
зеңімен жалғасын табатын болады.

Осыдан кейін ойын басталды. 
Әуелгі кезде “Қайсардың” жаңа 
алаңдағы ойыны қарқынды көрін-
ген. Ойынның 17-минутында-ақ 
бұрыштамадан берілген допты 
Иван Граф голға айналдырды. 
Оның баспен соққан соққысы қай-
сарлықтардың жігерін жани түсті 
ме, 29-минутта Джон Джошуа-
ның пасынан соң Куле Мбомбо да 
есепті еселеді. Дегенмен, бұл жер-
гілікті команданың осы ойындағы 
соңғы голы болды. Себебі, араға 
санаулы минуттар салып қарымта 
шабуылды сауатты ұйымдастыр-
ған қонақтар Еркебұлан Нұр-
ғалиевтің дәл соққысынан кей-
ін есепті қысқартты. Матчтың 
алғашқы бөлігі 2:1-мен аяқталды. 

Ойынның екінші жартысын-
да қос команда бірін-бірі ала ал-
май, 63-минутта ғана шабулшы  
Иван Пешич тепкен доп ойынды 
теңестірді. Матч соңына дейін 
“Қайсар” қанша шабуылдап бақса 
да “Шахтер” қорғанысынан саңы-
лау таппады. Осылайша, “Шах-
терді” қабылдаған Стойчо Младе-
нов шәкірттері тең ойынды қанағат 
тұтты.

Қоғалыкөлге барар жол-
дағы «Бәйтен» қорымының 
маңында «Қыран» ЖШС ма-
мандары іске білек сыбана 
кіріскен. Бірнеше жүк көлік-
тері мен арнайы техникалар 
өз қызметін атқаруда. Бұл 
күнде көне асфальтті қырып 
тастаған олар бірнеше қабат-
тан тұратын жаңа жол сала-
ды. 

– Бізге берілген жол ұзын-
дығы 12,5 шақырым. Биыл 
оның 6,5 шақырымын күр-
делі жөндеуден өткіземіз. 
Қалғаны келер жылдың ен-
шісінде болмақ. Жолдың екі 
жағында 1 жарым метрден 
тас жол болса, ортада 7 метр 
асфальт, яғни, жалпы ені 10 
метрге жетеді. Біздегі жоспар 
және жұмыс процесі осылай 

жүріп жатыр, – деді серік-
тестік прорабы Шыңғысхан 
Накипов.

Жалпы қалыңдығы 25 
сантиметрге жететін жолдың, 
5 сантиметрі асфальт болса, 8 
сантиметрі арнаулы тас, онан 
соң 15 сантиметр малта тас 
болады. Мамандар күннің 
ыстығына қарамастан тер 
төгуде. Солардың бірі – ауыр 
жүк көлігінің жүргізушісі 
Мақсұтбек Төлеген. Ол 2002 
жылдан бері серіктестік-
те қыз мет істейді. «САМС» 
ауыр жүк көлігінің руліне 
отырғанына да көп болған.

– Жол салу – сауапты іс. 
Сондықтан мұнда бар ын-
та-жігеріңмен жұмыс істей-
сің. Арал мен Жаңақорған 
аралығында бармаған жерім 

жоқ. Тіпті мына Шымкент-
тің Тайқоңырына дейін ба-
рып келдік. Қайда барсақ 
та осындай жол салу жұмы-
сының басы-қасындамыз. 
Қоғалыкөлге барар жолдың 
да жағдайы кісі аярлықтай 
болып тұр екен. Бұйыртса, 
біздің жігіттердің шеберлі-
гімен осында тақтайдай тегіс 
асфальт салынатын болады, – 
деді М.Төлеген.

Бесарық пен Қоғалыкөл-
ді қосқанда 5 мыңға жуық 
тұрғын бар. Олардың дені 
облыс орталығынан қатынап 
жұмыс істейді. Мына жол-
ды жөндеу жұмыстарының 
басталуы жергілікті жұрт-
шылықтың көңілін серпіл-
ткен. Халық тасымалымен 
нәпақасын айырып жүрген-
дердің бірі – Нұрлыбек Тал-
пақов.

– Ауылдың жағдайын жо-
лына қарап тануға болады. 
Жолы көнерген сайын көлік-
тен шығар ақау да артады. 
Қосалқы бөлшектері қалтаң-
ды қағады. Тапқан тиыныңыз 
көлігіңіздің жыртығын жама-
уға кетсе, пайдаңыз қайсы?! 
Міне, бұл трассаның жөнде-
луіне қуанатынымыз осы, – 
деді ол.

Сырдария ауданы.

Ал, 1200 гектар егістік 
алқапта жайқала өскен ескі 
және жаңа жоңышқаның 
бірінші орымын бітіріп, ауыл 
тұрғындарына таратып берді. 
Жақын арада екінші орымға 
кіріспек. Сонымен қатар, ша-
руашылық 5 гектарға бақша, 
көкөніс пен картоп, биылғы 
жылдан бастап 20 гектарға 
соя екті. 

Қазір шаруашылық ма-
мандары алдағы егін жинау 
және келесі жылға дайындық 
ретінде жер тегістеу науқаны-
на кірісіп кетті. Шаруа шылық 
техникасын жаңартуда бірне-
ше жатка, комбайн, трактор, 
сонымен бірге лазерлі жер 
тегістегіштер және басқа да 
ауыл шаруашылығы техника-
ларын сатып алды. 

– Биылғы жаңалығы-
мыз – Аманқос Тоғызбаев 
басшылық жасайтын №1 
егіс бригадасының аумағын-

да орналасқан «Күйеуасар» 
учаскесінің 20 гектар егістік 
алқабына соя дақылын ектік. 
Күзде ойлаған нәтижеге қол 
жеткіземіз деп отырмыз. Бұл 
жұмыс ты  40 жылдық тәжіри-
бесі бар, көктем-күз мезгілін-
де қолына кетпенін алып, егін 
баптайтын, ал күзде комбайн 
руліне отырып егін жинайтын  
Бозтай Төлеуов сынды бесас-
пап маманға сеніп тапсырған 
болатынбыз. Әрбір істің ба-
сына тәжірибелі маман келсе, 
әрине, іс өрге басады. Сояның 
шығымы жақсы. Облыс ор-
талығындағы ғылыми-зерт-
теу институтынан мамандар 
келіп, өз тәжірибелерімен 
бөлісуде. Олар да жоғары 
өнім болады деген пікірде, – 
дейді шаруа шылық басшысы, 
аудандық мәслихат депутаты 
Нұржан Пірмантаев.

Ауылдың 225 тұрғынын 
тұрақты жұмыспен қамтып 

отырған шаруашылық ауыл 
орталығынан тәулігіне 1 тон-
на сүт өндіретін цехты іске 
қосуға дайындық үстінде. 
Цех  өз жұмысын бастағанда 
ауыл тұрғындары мен мына 
шеті Т.Көмекбаев, Қуаңда-
рия, Алдашбай ахун, мына 
шеті Ақжар мен Ақтөбе 
ауылы тұрғындарынан сүт 
қабылдап, одан сүт өнімдерін 
өндірмекші.

– Тамыз айының соңын-
да ауылдық округтің құрыл-
ғанына 60 жыл мерекесін 
атап өтеміз. Осы шарада сүт 
өндіретін цехпен қоса, 100 
орындық балабақша ел игілі-
гіне пайдалануға беріледі. 
Сондай-ақ, ауылға  абаттан-
дыру жұмыстарын да жүр-
гізудеміз. Көшелерге тал 
егіліп, гүлзарлар орналасты-
рылуда. Жеке тұрғындар да 
мерекеге өз үлесін қосуға 
белсене араласып,  өз үй-жай-
ларына жөндеу жүргізуде. 
Аудан әкімдігі де игі ісімізге 
қолдау көрсетіп, ауыл орта-
лығынан заман талабына сай 
алаң салып жатыр, – дейді 
шаруашылық басшысы.

Нұрбай ЖАНӘДІЛОВ.
Қармақшы ауданы. 

Облыс әкімі Қуанышбек Ысқақов 
Денсаулық сақтау ісінің үздігі, Қы-
зылорда қаласының құрметті азама-
ты Асылбек Тоғызбаевты 70 жасқа 
толуымен құттықтады. Кездесуге 
осы саланың басшылары, ардагерлер 
қатысты. Облыс басшысы мерейтой 
иесінің аймақ медицинасын дамы-
туға  қосқан ерекше үлесін атап өтті.

Ыдырыс ТӘЖІҰЛЫ.

Аймақ басшысы облыстың денсаулық 
сақтау саласы туралы сөз қозғағанда өткен 
ғасырдың екінші жартысында саланың не-
гізін қалап, оның өркендеуіне, жаңашылда-
нуына ерекше еңбек сіңірген ардақты аға-а-
паларымыз еске түсетінін жеткізді. Әрине, 
бұл ретте көш басында, облыстың денсаулық 
сақтау саласын 30 жылдан астам басқарған 
С.Мақашева тұрады. Одан кейін Ш.Абдул-
лаев, қазір ортамызда жүрген саланың ар-
дақты ардагерлері Е.Омаров, Т.Маханов, 
Б.Атабаев, олармен бірге сала «қазанында» 
біте қайнасқан, елдің ерекше ілтипатына ие 
болған Ш.Әлназаров, С.Құлсартов, В.Исаев 
секілді көптеген дәрігерлердің аты аңызға 
айналғанын құрметпен атап өтуге болады.

– Осы кісілер салып кеткен сара жол-
мен жүріп келе жатқан ардақтыларымыз-
дың ішінде, бүгінгі құрмет иесі Асылбек 
Тоқмыр заұлы да бар, – деді облыс әкімі. 

Еңбек жолын Қызылорда облыстық ауру-
ханасының анестезиология-реаниматология 
бөлімінде бастаған Асылбек ағамыз 48 жыл 
осы салада үзбей еңбек етіп, зейнеткерлікке 
шықты. Сол жылдары облыс тық аурухана 
бас дәрігерінің орынбасары, Жаңақорған 
аудандық ауруханасының бас дәрігері, об-
лыстық СПИД орталығының бас дәрігері, 
2008-2017 жылдар аралығында Қызылорда 
қалалық ауруханасының бас дәрігері қыз-
меттерін абыроймен атқарды.

Облыс әкімі мерейтой иесі зейнетке 
шықса да, жастарға үлгі бола отырып, өзі 
10 жылға жуық басқарған қалалық аурухана 
бас дәрігерінің азаматтық қорғаныс, төтен-
ше жағдайлар және жұмылдыру жұмыстары 
жөніндегі орынбасары қызметін, сондай-ақ 
қоғамдық негізде «Ұлттық медицина ассо-
циациясының» облыстық филиалын басқа-
рып, медицина қызметкерлерінің имиджін 
арттыруға, олардың құқықтарының қорға-
луына атсалысып келетінін атап өтті. Көп 
жылғы еңбегі үшін Асылбек Тоқмырзаұлы 
«КСРО Денсаулық сақтау ісінің үздігі», «ҚР 
Денсаулық сақтау ісінің үздігі», екі мәрте ҚР 
Президентінің «Алғыс хатымен», бірнеше 
рет облыс әкімінің «Алғыс хатымен» мара-
патталған, «Құрмет» орденінің иегері. 2018 
жылы «Қызылорда қаласының Құрметті 
азаматы» атағы берілді.

– Сыр елінің қаншама жас дәрігер-
лері сізден тәлім-тәрбие алып, дәрігер-
ліктің, денсау лық сақтау ісін басқарудың 
қыр-сырын үйренуде. Біз сіздің азаматтық 
позицияңызды, тың идеяларыңызды, сол 
идеяларды жүзеге асыру барысындағы та-
бандылығыңызды құрметтейміз, – деген об-
лыс басшысы мерейтой иесіне «Құттықта-
уын» табыс етті. Сонымен бірге мерейтой 
иесінің зайыбы, медицина саласының арда-
гері Мирамкүл Шариповаға да сый-сияпат 
жасалды.

Салтанатты шарада А.Тоғызбаевтың 
әріп тестері, республикалық медициналық 
Палата президенті, халықаралық деңгейдегі 
сарапшы Мақсұт Құлжанов пен денсаулық 
сақтау саласының ардагері Ақмырза Сы-
дықов тілектестігін жеткізді.

Мерейтой 
иесін 
құттықтады

«Тұрмағамбет» – 
іргелі шаруашылық

Қармақшы ауданындағы «Тұрмағамбет» жауап-
кершілігі шектеулі серіктестігінің диқандары биылғы 
егін егу маусымында 2700 гектар алқапқа Сыр салы-
сын егіп, суға бастырып үлгерді. Онымен қоса 100 
гектарға егілген жаздық бидайға жақын арада орақ 
салады. 

Елдің жайын 
жол айтар

Облыс орталығына іргелес Бесарық, Қоғалыкөл 
ауылдарына барар жолдың жай-күйі осыған дейін 
талай мәрте жазылды. Ерсілі-қарсылы ағылған көлік 
тізгініндегілер шұрық-тесік асфальтты айналып өтіп, 
жүйкесі жұқарған сәттер жиі кездесетін. Бүгінде іргеде 
жатқан қос ауылдың халқы қуанышты. Өйткені, бір-
неше жылдан бері тарқамаған түйткіл шешімін тап-
ты. Аталған елді мекендерді әуежай жолына жалғай-
тын трассаны күрделі жөндеу жұмысы басталды.

Дәулет ҚЫРДАН.

«Қайсар» мен «Шахтер» 
жаңа алаңда шеберлік байқасты

ҚПЛ-дың 17 туры ая-
сындағы ең тартысты 
ойын Қызылордада өтті. 
Күрделі жөндеуден өткен 
 Ғ.Мұратбаев атындағы 
орталық стадионда жер-
гілікті “Қайсар” командасы 
қарағандылық “Шахтерды” 
қабылдады. Елорда күніне 
орай өткен шараға облыс 
әкімі Қуанышбек Ысқақов 
қатысып, ойыншыларға 
сәттілік тіледі.
Мейрамгүл ДАУЫЛБАЙҚЫЗЫ.

Су – тіршілік 
нәрі

Ұлт мұрасы 
ұлықталған күн

Жаһанды тануға 
жол ашады

“Өз үйім”: Конкурссыз 
пәтер алуға болады



Эрхард не істеді? Ол орасан 
зор байлықтың азғантай адам
дардың қолында болуын тежеді, 
соның нәтижесінде тұ рақ ты орта 
тап қалыптасты. 50жылдары 
не міс маркасы әлем нің сенімді 
ва лютасына ай налды. Эрхард 
Гер манияның сол жылдардағы 
та бы сын кәсіп керлердің тапқыр
лығы мен тәр тіптілігі, жұмысшы
лардың ең бекқорлығы және үкі
меттің бі лікті саясатының жемісі 
деп тү сіндірді. Қалай болғанда да 
бұл соғыстан кейін 56 жылдың 
көлемінде жүзеге асырылған ре
формалардың нәтижесі еді. 

Тағы бір ескеретін жағдай, 
Германияның экономикасын қал
пына келтіру үшін АҚШ «Мар
шалл жоспары» бойынша оған 
миллиардтаған доллар не сие 
берді? Ал соғыстан же ңіл ген Гер
мания оны ұқыпты пай да ланып, 
1960жылдары өр леу деңгейіне 
жетті. Батыс жа ғындағы Герма
ния, Кеңес ық па лындағы Шығыс 
Германия эко номикасы қатар да
мыды. Мұ ны енді неміс кереметі 
деңіз. 

2018 жылы Қытайда 68 
мыңнан астам адам сыбайлас 
жемқорлыққа қатысты ережені 
бұзып, жауапқа тартылды. 2012 
жылы Қытайда мемлекеттік қыз
меткерлерден ұқыптылықты, 
әдеп ті, немқұрайлық пен ысы
рап шылыққа жол бермеуді талап 
ететін ереже қабылданды. Был тыр 
қағиданы ұстанбаған 71 мың адам 
жазасын алды. Бұл үрдіс 2012 
жылы басталды. Си Цзиньпин 
партия мүшелері мен мемлекеттік 
қызметшілердің абы ройын 
көтеруді мықтап қол  ға алды. 
Оларға тәртіп норма ларын сақтау, 
сыпайы және жа уапты болу, өз 
міндетін мүл тіксіз атқару сияқты 
талаптар қойылды. Ең бастысы 
Заң алдында бәрі бірдей. Әлемнің 
120 мемлекетінен сыбайлас жем
қор лыққа қатысы бар деген 4,8 
мың күдікті ұсталды. Бұған қоса 
Қытай қазынадан ұрланған 1,5 
миллиард юань қаржысын қай
тарып алды. 

Жапон қоғамында «өзім үшін 
емес, ұжым үшін, барша жа
пон қоғамы үшін еңбек ету» де
ген түсінік бар. Бұны ұжым дық 
сананың жетілуі деп тү сінген 
жөн. Әр жапон азаматы өзі қызмет 
ететін мекеме үшін ба рын сала
ды, ұжым ортақ же тістікке жетуі 
үшін күшқуатын аямай еңбек 
етеді. «Барша жа понның жарқын 
болашағы үшін бірлесе еңбек 
етейік» деген ұран ды Күншығыс 
елінің аза мат тары әлі күнге ту 
етіп ұс тай ды.

Жапонияда басшыны құр
мет теу ұғымы бала жастан бой
ға сіңген қасиет. Жапон ті лін де 
үлкенді, бастықты сыйлау реңкін 
көрсететін сөздер бар. Бөлім бас
шысы, басқарма бас шысы, мекеме 

басшысы деп сатылап жоғарылай 
бе ретін бас  қарушы тұлғаларға 
құр мет теу райындағы сөздер пай
да ла нылады. Ал басшы адам гер
шілік, ынсап, сыйластық при н
цип терінен аттап өтпеуге тиіс.

Жапонияда шенеуніктердің 
жеке бизнеспен айналысуына 
тыйым салынған. Бұндай заң та
лай елде бар, әрине. Бі рақ Жапо
нияда заңға бәрі ба ғы нады. Жақсы 
тұрмыс үшін жа сырынып «сауда 
жасап» жүр ген шенеунікті тап
пайсыз. Өйткені үкімет белгілеген 
жал ақы қалыпты өмір сүру үшін 
жеткілікті саналады. Жапо ния да 
мемлекеттік және муни ци палдық 
қызметкердің басшы бола жүріп, 
кеңесші, компания ке ңесінің 
мүшесі, жеке компания иесі, т.б. 
жұмыстарды қа тар атқаруына 
заңмен тыйым салынған. 

Жапонияда 2000 жылдың қа
раша айында жемқорлық әре
кеті үшін қылмыстық жазаға 
тар туды көздейтін арнайы заң 
қабылданды. Жаңа заңға сәйкес 
жемқор деп танылған тұлға бір 
жылға дейін бас бостандығынан 
айырылады немесе 2,5 млн иен 
айыппұл төлейді.

Жапонияда министрлер ка
бинеті мүшелерінің, олардың 
от басы мүшелерінің, министр
лер орынбасарларының, парла
мент депутаттарының, губер на 
тор лардың дүниемүлкі ту ралы 
декларация тапсыруды мін дет
тейтін қоғамдық бақылау жүйесі 
құрылған. Жапониядағы әділетті 
кадр саясатын жүргізу және 
қызметкерлердің құқықтарын 
қорғау «Қызметкер ісі жөніндегі 
кеңеске» жүктелген.

2000 жылдың сәуір айынан 
бастап «Мемлекеттік қыз мет
керлердің этикасы туралы» заң 
күшіне енді. Бұл заңға сәй кес, 
әдеп бұзған мемлекеттік қыз
меткер әкімшілік жазаға тар
тылады. Сондайақ осы заңға 
сәйкес шенеуніктердің сыйлық 
алуына да шектеу қойылған. Бө
лім бастығының көмекшісі мен 
одан жоғары қызметкерлер әр 
үш ай сайын министрлік бас шы
сына немесе басқармаға қабыл
данған әрбір 5 мың иен (және 
одан да жоғары) көлемдегі сый
лықтар туралы есеп беруі тиіс. 
Жоғары дәрежелі шенеуніктер 
басшылыққа өткен жылдағы 
кіріс туралы есеп береді. Бұл істе 
«Этикалық тексерулер жө нін дегі 
комитет» белсенді рөл атқа рады. 
Аталған комитет тексеру жүргізіп, 
жаза тағайындау құқына ие.

2001 жылғы «Ақпараттың 
ашықтығы туралы» заңға сәйкес 
азаматтар үкіметтегі ресми ақ
параттарға қол жеткізе алады. 
Ре сейдің жоғары экономикалық 
мектебінің сыбайлас жемқор лық
қа қарсы саясат зертхана сы ның 
мәліметі бойынша, соң ғы жыл

дары жүргізілген аза мат тардың 
жемқорлықпен бетпебет келуі 
халықаралық ин дек сінде Жапо
ния мен АҚШ ең төменгі сатыдан 
көрінген, яғни жемқорлықтан таза 
ел болған.

Осыдан бірнеше жыл бұ рын 
Токионың губернаторы Йоичи 
Масудзоэның басы «жем қорлық 
дауына» қалды. Оны жұрт сая
жайына бір рет қыз меттік көлігін 
мініп барғаны үшін «жемқор» 
деп айыптаған. Қызметінен ке
терде ол адал түрде жұмыс күнін 
толық аяқтап барып, кабинетінен 
шыққан.

Йоичи Масудзоэге сондай
ақ қор есебінен каллиграфия 
са бағы үшін жібек киім сатып 
ал ды деген жала жабылды. Бас
пасөзде өзі туралы сыни мақала 
жарияланғаннан кейін Масудзоэ 
жалақысын түгел қайтаруға уәде 
беріп, қыркүйек айына дейін ор
нында отыруды сұраған. Бірақ 
өз атына 31 мың арыз түскенін 
білген соң, қызметінен кеткен 
көрінеді.

Жапонияда қызметтен боса
ғандарға белгілі бір мөлшерде 
төлемақы төленетін тәртіп бар. 
«Асахидің» жазуынша, Йоичи 
Масудзоэ жұмыстан босағанда 
68 млн иен (650 мың доллар) 
төлемақы алған. Одан бұрынғы 
Токио мэрі саяси науқанға пайда
лану мақсатында 500 мың дол лар 
қаржыны ресми түрде тір кемегені 
үшін қызметінен босаған еді.

XX ғасырда сыбайлас жем
қор лыққа қарсы күрестің жаңа 
моделін енгізген мемлекет тер дің 
бірі – Сингапур. Мәселен, 1965 
жылы тәуелсіздігін алған Синга
пурде парақорлық өршіп тұрған. 
Кез келген мәселе пара беру 
арқылы ғана шешіліп отыр ған. 
Міне, осының барлығына аталған 
елді бірнеше жыл бас  қарған Ли 
Куан Ю нүкте қойды. Ол елде сы
байлас жем қорлықпен күресудің 
жоспарын әзірлеп, оны іс жүзінде 
ұтымды пайдалана білді. Бірінші 
кезекте заңдарды қатаңдатты. 
Сот тық жүйенің тәуелсіздігін 
жоға рылатты. Шенеуніктердің 
жал ақыларын өсірді және олар
дың ісәрекеттері регламенттел
ді. Сыбайлас жемқорлықты 
тер  геу бойынша дербес Бюро 
құ  рылды. Бастысы, шағын жә не 
орта бизнес ке есік ашып, олар дың 
дамуына кедергі болатын түрлі 
әкімшілік кедергілерді жой ды. 
Аталған тынымсыз жұ мыс тар көп 
ұзамай өзінің нәти жесін берді. 

Қазір Сингапур әлемнің ең 
дамыған мемлекеттерінің үздік 
ондығына кіреді. Сонымен қа
тар, сыбайлас жемқорлыққа қар
сы күресті Дания, Швеция, Ка
нада, Финляндия, Норвегия, 
Ис ландия, Жапония, Германия, 
Из раиль сынды мемлекеттер та
бысты жүргізіп келеді. Олар сы
байлас жемқорлықты ұлттық 
қауіп сіздікке төнген қауіп деп 
есеп тейді. Мәселен, 1995 жылы 
Ұлы британияда Нолан комис
сиясы жемқорлықтың алдын 
алатын 7 қағиданы қабылдаған. 
Олар: Риясыздық. Сатылмастық. 
Әділдік. Есептілік. Ашықтық. 
Арды, абыройды сақтаушылық. 
Басшылық. Міне, осы қағида лар 
арқылы бүгінгі таңда Ұлыбрита
нияның сыбайлас жемқорлыққа 
қарсы әрекеттері өзінің жемісін 
бере бастаған.

ЕКІНШІ БАҒЫТ.
Сыбайлас жемқорлықты жою.

1 қыркүйекке дейін жемқорлықтың деңгейін мейлінше төмендетуге 
бағытталған реформалар топтамасы дайындалады. Жемқорлық – 
мемлекеттің дамуын тежейтін кесел. Бұл – қоғамдағы өзара сенімге, жалпы 
мемлекетіміздің қауіпсіздігіне қатер төндіретін құбылыс. Сыбайлас жемқор
лыққа қарсы жүйелі жұмыс жүргіземіз.  

(Қасым-Жомарт Тоқаевтың Қазақстан Республикасының
Президенті қызметіне ресми кірісу рәсімінде сөйлеген сөзінен).

Жемқорлықпен күрес: 

...Соғыстан кейін құлдыраған Германия аз ғана 
уақытта әлемнің өркениет көшіне ілесе алатын жағдайға 
жетті. 1948 жылы зауыттар жұмыс істей бастады, неміс 
маркасы тұрақтанып, дүкен сөрелерінде тауарлар пайда 
болды. Тарихшылар мұны АҚШтың Германия экономи
касын қалпына келтіру бағытында жүргізген «Маршал 
жоспарының» ықпалы, сондайақ федералдық экономика 
министрі, кейін канцлер Людвич Эрхардтың кереметі деп 
түсіндіреді.

Жолдасбек АҚСАҚАЛҰЛЫ.

«Тұрғын үй құрылыс жинақ 
банкінің» «Өз үйім» бағдарламасы 
бойынша енді конкурссыз пәтер 
алуға болады. Елорда күні 
мерекесінде сырбойылықтарға 
осындай жағымды жаңалықты 
жеткізген банктің жергілікті 
филиалы тұрғындар мен БАҚ 
өкілдері үшін арнайы пресстур 
ұйымдастырды.

«Болашақ пәтерің сені кездесу
ге шақырады!» деген жарнаманы 
естіген жұртшылық көрсетілген мекен

жайға кешікпейақ жиналды. Қаладағы 
З.Шүкіров көшесі бойында салынып 
жатқан төрт бірдей бес қабатты үйдің 
біреуі пайдалануға дайын. Қалғаны күзде 
аяқталады. Банк басшылығы мен құрылыс 
салушы «Дәнекер» құрылыс компания
сы» ЖШС жиналған көпшілікке баспа
на алудың жолы мен үй сапасы жайын
да мәлімет беріп, мұнан соң үйді аралап 
көрсетті.

– «Өз үйім» бағдарламасының шар
ты бойынша алғашқы жарна – пәтер 
құнының 50 проценті. Әрі қарай несие 
7 процентпен беріледі. Бағдарламамен 
үй алғандар алғашқы үш жылды – 7,  
қалған 6 жылды 5 процентпен төлейді. 
Яғни, ай сайынғы төленетін несие сома
сы үш жылдан кейін төмендейді. Пәтер 

бағасын айтар болсақ, тұрғын үйдің 
шаршы метрі 160 мың теңгеден. Екі 
бөлмелі пәтер 54,92 шаршы метр, бағасы 
– 8787 200 теңге. Енді пәтер алу жолда
рына тоқталсақ, ең алдымен пәтер алушы 
тұрғын үйді аралап көріп, өзіне ұнаған 
пәтерін құрылыс бригадирінің журналы
на тіркетіп кетеді. Мұнан соң құрылыс 
компаниясы банкке ресми хат жібереді. 
Банк тиісті құжаттарды қабылдап, несие 
мақұлданғаннан кейін қаржыны құрылыс 
компаниясына аударамыз, – дейді банктің 
жергілікті филиал директорының орынба
сары Ілияс Жұрынов.

Ал, бес қабатты жаңа үйдің ерекшелігі 
мен сапасы жайында құрылыс иесі 
«Дәнекер» құрылыс компаниясы» ЖШС 
директоры Әбдімәжит Жансақалов айтты.

– Құрылыста барлық стандарт
тар сақталды. Бұл үйдің ерекшелігі: 
қаңқасы монолитпен тұрғызылып, 
қабырғасы газоблокпен өрілген. Жылу 
тепетеңдігін сақтау үшін жаңа техно
логиялар қолданылып, үй сырты ме
таллсайдингпен қапталды. Бұл үйде 3 
бөлмелі пәтердің өзі екі түрлі. Бірі – 80 
шаршы метр, екіншісі 85 шаршы метр. 
Екі бөлмелі пәтер – 55 шаршы метр. 
Барлығының едені ламинат, қабырғасы 
левкас, керме төбе тартылған. Лоджия
сы түгел қапталған. Уақыт талабына сай 
асүй мен қонақ бөлме студия етіп бірге 
жасалған. Бұл жоба тұрғындар көңілінен 
шығады деп ойлаймын. Сондайақ барлық 
инфрақұрылым орталықтандырылған,– 
деді Ә.Жансақалов.

«Өз үйім»: 
Конкурссыз пәтер алуға болады

Гүлмира ДІЛДӘБЕКОВА.

Sb
ПІКІР МЕН ПАЙЫМ

Адам құқықтары – ең жоғары 
мәдени құндылықтардың бірі. 
Себебі ол барлық қоғамдық даму 
үрдістерінің ортасына тұлғаны 
қояды. Өздеріңіз білетіндей, Пре
зидент ҚасымЖомарт Тоқаев 
ұлықтау рәсімінде айрықша 
тоқталған мәселелердің бірі  
әділеттілік тақырыбы болды. 

Қоғамда орын алып отырған келең
сіздік – сыбайлас жемқорлық, байлар мен 
кедейлердің табыстарының алшақтығы, 
ұлттық байлықтың теңдей және әділ 
бөлінбеуі, азаматтар құқықтарының то
лық қорғалмауы, заңның өз шеңберінде 
орындалмауы дамуымызды кейінге 
ысырып барады. Президент: «Оны 
жоғалтып алу адамзат үшін де, ұлт 
үшін де өзінөзі жоғалтып алумен 
бірдей. Әділеттілік салтанат құрмаған 
қоғамда тек қайшылық, қиыншылық, 
құлдырау үстемдік ететіні белгілі. Осы 
себепті әділетсіздікке қарсы мемле
кет, қоғам, әр адам күн сайын бірігіп 
күресуіміз керек... Менің мақсатым 
– қоғамның бірлігін қамтамасыз етіп, 
азаматтардың саяси көзқарастары мен 
ұстанымдарына қарамай, әр азаматтың 
мүддесін қорғау», – деді. Президент бұл 
бағытта елдің қазынасына бөгденің қол 
сұқпауын қатаң талап етіп отыр. Бұл – 
мемлекеттің қазынасы халықтың табан 
ақысы, маңдай тері. 

Қазір бізге саяси демократиядан гө
рі әлеуметтік демократияны көбірек 
қол дауға назар аудару керек болып 
тұр. Оның басты принципі – адамның 
өзі қалаған ортасында еңбек етуі. 
Өзінің алған кә сіби біліміне, өзінің 
интеллигенттік дең гейіне сай жұмыс 
істеу, еңбек ету, табыс табу – бұл 
демократияның басты принципі. Де
мек, әлеуметтік демократия саяси де
мократиядан биік тұруы қажет. Пре
зидент ҚасымЖомарт Тоқаев: «Біз дің 
қағидамыз баршаға мәлім: Қуатты 
аймақтар – қуатты Қазақстан. Аза матта
рымызды толғандырған нақты мәсе
лелер жергілікті деңгейде шешілуі тиіс. 
Жергілікті өзінөзі басқару жүйесін 
ны ғай тамыз. Аймақтағы қордаланған 
мә селелерді шешуге халық белсе
не араласатын болады» деп нақтылап 

айтып берді. Қоғамдық мақұлдауды 
алмаған заңдар заң болып табылмай
ды. Қазақстан Президенті қоғамдағы 
түрлі әлеуметтік топтармен байланыс 
орнататын Ұлттық қоғамдық сенім 
кеңесін құруда осыны меңзеп отыр. 
Бұл бастама – азаматтық қоғам мен 
билік арасындағы диалогты күшейтетін 
нақты қадам. Сондықтан оған халық 
арасындағы қабілетті, саналы, парасат
ты азаматтарды мемлекет мүддесіне 
тарту керек. Қоғамдық кеңеске енетін 
адамдарды таңдап, іріктей білу де аса 
маңызды шешім. Оған халықтың мұң
мұқтажын жақсы білетін, әділ, беделді, 
көпшілікті тыңдай да, тыңдата да ала
тын, сындарлы, елдің сыйлы азамат
тары мен жастардың өкілдері енгені 
абзал. Сонда ғана халықтың билікке 
деген сенімі артып, елдегі тұрақтылық 
пен бірлік нығая түседі. Президент өз 
сөзінде Кеңеске саяси партиялардың 
же текшілері мен азаматтық сектор 
өкілдерінің қамтылу қажеттігін ай
туы көңілге сенім ұялатады. Ең әуелі 
қоғамға сенім мен келісім сыйластығы 
керек. Сыйластық жағдайында билік 
пен қоғам арасындағы диалог берік 
орнайтын болады. Еліміз тәуелсіздік 
алып, әлемдік деңгейде таныла баста
ды. Іргелі елдердің қатарына қосылу 
– тек экономиканы түзеудің жемісі 
болмасы анық. Рухани өмірі жұтаң 
ел өркениеттің көшіне ілесе алары 
күмәнді. Адамзат басынан кешіріп 
отырған жаһандану процесіне әртүрлі 
көзқарас бар. Оны бірі қолдаса, енді 
бірі қарсы. Алайда, мойындауға тиісті 
ақиқат – кез келген мәдениеттің томаға
тұйық шеңбер аясында шарықтап да
муы неғайбыл. Демек, өркениет табы
сына ортақтасусыз алға жылжу мүмкін 
емес. Бұл – әлемдік тәжірибе. Мәселен, 
жапондар өзінің дәстүрлі мәдениетінен 
сабақ үзбей, үлкен Жапонияны құрды. 
Бұл – Жапониядағы саяси элитаның 
мықтылығын көрсетті. Басқару функ
циясында әрбір жапон азаматы өзінің 
ұлттық дәстүрі мен салтына құрметпен 
қарап, ұлттық мәдениетін сақтай білді. 
Жапондар «Еуропа білімі, жапон рухы!» 
деген бір ғана формула шеңберінде да
мыды. Мемлекеттік қызметші атану – 
адамның кәсіби білімді, жауапкершілігі 
мол әрі білікті маман болуын талап 
етеді. Президент жастар жылы ая
сында мемлекеттік қызметтің барлық 
деңгейіне жас басқарушыларды 
ілгерілету үшін «Президенттің кадрлық 
резервін» қалыптастыру туралы тап
сырма берді. Бұл өте құптарлық са
ясат болып отыр. Реформалар жасау 
қашанда қиын болған. Бүгінгі таңда 
«Nur Otan» партиясының басына 
реформаторлардың тың жаңа буы ны 
келіп отыр. Дәл бүгін партия бастауы
мен Президентімізді барынша қолдап, 
көмектесуіміз қажет. 

Мнажадин ӨТЕЕВ, 
«Сыр Маржаны» ЖШС

 директоры, облыстық 
мәслихат депутаты.

Серт пен сенім 

Әрбір қазақстандықтың еңбе гіне сай жалақы 
алуы әркез наза рында екенін айт қан Мемле
кет басшысы әділдік ұғы мының әлеу меттік са
лада кең етек жаюы керек екенін де ескертті. 
Мәселен, тұрмысы тө мен, көмекке мұқтаж аза
маттар мен әлеу меттік аз қам тамасыз етілгендер, 
мүм кіндігі шек теулі жандар әрқашан қа жет ті 
қол дауды әділ алу керек. Бұл күн тәр тібіндегі 
өзекті мәселеге ай налды. Пре зидент байтақ рес
пуб ликаның әр түкпі ріндегі жағдайға қанық.

Әлеуметтік көмек алу үшін құжат бо йынша 
әдейілеп айырылысқандар немесе мекенжай 
тіркеуінен шығып жатқандар әділдіктен аттап 
барады. Мұны да қаперге алған жөн. Біз жаман 
нәрсені атын атамайтын халықпыз. Ал қолдан 
айырылысуға не жорық?!

Президент бұдан бөлек, қоғам ның жегі 
құртына айналған жем қорлық жайына да 
тоқталған еді.  «Біз жемқорлықтың түптамыры 
жойылғанша күресеміз. Жем қорлық мемлекет 
пен қоғамның іргесін сөгіп, ұлттық қауіпсіздікке 
үлкен қауіп төндіреді, мемлекеттің дамуына 
тосқауыл қояды. Мемлекет пен азаматтардың 
күшін біріктіреміз. Тек қана жазалау шаралары 
жет кіліксіз. Жемқорлықтың кез келген түріне 
мүлдем төзбеушілік таныту маңызды» деді 
Қ.Тоқаев өз сөзінде.

Күні кеше ұлттық домбыра күні мерекесінде 
ҚасымЖомарт Кемелұлы халықпен кездесті. 
Жиында тек шенеу ніктер ғана емес, қарапайым 
халық, сол жердегі әрбір тұрғын Президентпен 
еменжарқын әңгімелесе алатын мүмкіндікке 
ие болды. Елмен етене Президенттің бұл 
бағдарламасы қоғамды өрге сүйрейді деген 
сенімдемін.

Нұрмұрат ЕРМАНОВ,
«Бабас» ЖШС директоры.

Ел Президенті ҚасымЖомарт 
Тоқаевтың бағдарламасындағы 
«Әділдік» бағыты маған ерекше 
әсер етті. Мұнда міндеттелген 8 
басымдық – әділдікке апарар алтын 
кілт. 

Әділдік 
әрбір 
салада өркен 
жаюы керек

Партия қатарын еңбек аза
маттары, теміржолшылар, дәрі
герлер мен студенттер толық
тырды. 

«Nur Otan» партиясының 
облыстық филиалында өткен 
салтанатты шарада Ақмарал 
Әл назарова жиылғандарды ме
рейлі мерекемен құттықтады. 
Мемлекеттің сыртқы саясат 
қызметін жүргізуде бас қа
ланың дипломатиялық Астана 
ретіндегі мәртебесін, сонымен 
қатар әлемдік қауымдастық 
Қазақстан Елордасын әлемдік 
ауқымдағы саяси оқиғалар ар
қылы танығандығын, жасампаз 
қала Елбасы идеясы екендігін 
атап өтті. 

– Сыр өңірі – талай сын
дарлы сәтте сыр бермей, алда
рындағы міндеттерді табысты 

жүзеге асырып, жерді ғана 
емес, ғарышты да игеруге жол 
салған киелі мекен. Ең басты

сы, Елбасы «Алаштың анасы
на» балаған, қазақылықтың 
қайнар мекені. Осындай айту
лы аймақтың өсіпөркендеуіне 
партия мүшесі ретінде сіздердің 
де лайықты үлестеріңіз болаты
нына сенемін, – деді партиялық 
билеттерді табыстаған облыс

тық партия филиалы төраға
сының бірінші орынбасары.

Жаңадан партия қатарына 

қосылған азаматтар атынан 
Қармақшы аудандық мә дениет 
үйінің директоры, рес пуб
ликаға белгілі жыршы Ар
нұр Көшеней «Nur Otan» – 
Елбасының, елдің партиясы, 
халықтың қамқоршысы екенін 
атап өтті.

– Бүгінде «Nur Otan» пар
тиясының еліміздің ең басты 
саяси күшіне айналғандығы 
сөзсіз. Партия Елбасының 
басшылығымен Қазақстанның 
сенімді түрде алға жылжуы 
үшін, Тәуелсіздіктің нығая түсуі 
үшін халықпен бірге қажымай
талмай жұмыс жасауда. Мә
дениет саласының маманы, 
өнер адамы ретінде партияның 
ұлттық өнерді, ұлттық спортты 
дамытудағы қолдауын ерек
ше атап өткім келеді. Партия 
мүшесі ретінде Елбасының, 
Партия төрағасының сараб
дал саясатын қолдай отырып, 
мәдениетімізді дамыту са
ласында бар күшжігерімді 
салып жұмыс жасайтыныма 
сенім білдіремін, – деді Арнұр 
Көшеней.

Партия қатары толықты
«Nur Otan» партиясының облыстық филиа

лы төрағасының бірінші орынбасары Ақмарал 
Әлназарова Астана күні қарсаңында партия қатарына 
қабылданғандарға билет табыстап, бірқатар партия 
белсенділерін алғыс хаттармен марапаттады.
Шынар БЕКБАН.

Әлемдік тәжірибе 
не дейді?

Кеңес үкіметі орнасымен 1920 жы
лы Перовск уездік су округі,1923 жы
лы Ақмешіт су округі, 1924 жылы 
Қызылорда және Қазалы су округта
ры болып Түркістан Орта Азия фе де
ративтік  республикасының Сырда рия 
облыстық су шаруашылық бөліміне 
бағынды. Оның құрамына: Әулие 
ата, Ақмешіт, Қазалы, Ташкент, Түр
кістан округтері кірді. Облыстық су 
шаруашылық бөліміне С.Курбатов, 
Ақ мешіт су округіне Б.Максимов бас
шылық етті. 

Ақмешіт су округіне төрт гидроуча
сток қарады. 1ші учаскеге – Телікөл, 
Сорқұдық, Жөлек, Шиелі, Сұлутөбе, 
Қоғалы, 2ші учаскеге –Ақарық, Кең
түп, Сабалақ, Айнакөл, 3ші учаскеге – 
Шаған, Қараөзек, Терең өзек, Жалағаш, 
Байзақ, 4ші учаскеге Көткеншек, Ала
месек, Қышбөгет, Қос там, Қаракөл, 
Қуаңдария кірді.  

Облыста барлық суармалы егін
шілікке байланысты мәселе лер об
лыстық суды пайдаланушылар съезінде 
қаралды. 1923 жылы облыстық жер ко
миссариаты округ гидротехниктерінің, 
Арық ақсақалдарының құқықтары 
мен міндеттерін – егіске су бөлу, 
тиімді пайдалану, су апаты мен су
дың тапшылығынан сақтандыру ша ра
ларының іске асуына бақылау тәр тібін 
бекітті. Ақмешіт су округі бо йынша 
19241925 жылдары егіс тік көлемін 
кеңейтіп, суландыру жүйе лерін тәртіпке 
келтіруге байланыс ты барлық су жол
дарына бірінші рет күрделі инженерлік 
жобалаузерт теу жұмыстары жүргізілді. 
Су округ тері 1931 жылға дейін облыс
та су шаруашылығының қалыптасып 
дамуына қызмет етті. 1931 жылы су 
ок ругтері тарап, оның орнына Төменгі 
Сырдария су жүйелері басқармасы 
ашылған. Басқармаға Қызылорда, Те
реңөзек, Қазалы, Аламесек, Қармақ шы, 
Арал аудандары қарап, оған Тасыбеков 
басшылық етті.  

Алғашқы рет егістік жерді ша ғын 
көлемде тегістеу жұмысы 1954 жылы 
«Суландырудың жаңа әді сіне көшу» де
ген атпен басталды. Осыған байланысты 
барлық жерде ММО  (машинномелио
ративный от ряд) құрылып, 1957 жылға 
дейін мың да ған гектар жер тегістеліп, 
гид ро техникалық құрылыстар салын
ды. Қызылорда плотинасының құ ры
лысы 1956 жылы бітіп, 1959 жы лы 
облыстық су шаруашылығы басқар
масына пайдалануға берілді. Плотина 
аяқталғаннан кейін Шіркейлі арнасы
на түзету, кеңейту жұмыстары жүр
гізіліп, 1962 жылы Қызылорда Сол 
жаға каналының бірінші кезегі – су 
өткізгіштігі секундына 140 текше 
метрге жеткізілді. Сырдария өзенінің 
бойындағы екінші ірі құрылыс – Қазалы 
су торабы 1963 жылы басталып, 1970 
жылы пайдалануға берілді. 

1960 жылдардан бастап су шаруа
шылығының өрлеу кезеңі басталды. Ірі 
гидротехникалық құрылыстар, суар
малы егіншілік жерлерін инженерлік 
жүйеге келтіру жұмыстарын іске асы
ру барысында 1964 жылы «Риссов
хозстрой» тресі ашылды. Қызылорда 
облыстық мелиорация және су ша
руашылығы басқармасы жанынан 
уақыт талабына сай 1974 жылы «Қы
зыл  ордаремводстрой» тресі ашы
лып, барлық аудандарды (ПМК) 
жыл жымалы механикаландырылған 
ко лон налар, автобаза, өндірістік техни
ка лық жабдықтау басқармасы (УПТК) 
осы трест қарамағында болды. 

Су шаруашылығының құрылыс
тары бүкіл одақтың екпінді құрылыс 
объектісіне айналды. Жаңақорғанның 
Түгіскен, Шиелі, Қызылорданың, 
Сол жаға, Оң жаға және Қазалының 
егістік алқаптарын игеру, суландыру 
жүйелері мен қашыртқыларын ин же
нерлік жүйеге келтіру ісі қолға алынды. 
Суландыру жүйелерін тәр тіп ке келтіру 
мақсатында бірінші рет Тереңөзек ау
данында 1962 жылы 1000 гектар жер 
инженерлік жүйеге келтірілді.

1963 жылдардан бастап облыс 
бойынша жерді инженерлік жүйеге 
келтіру жұмыстары басталып, 1963
1978 жылдарда Қызылорда Сол жаға 
массиві 90 мың гектар, Оң жаға мас

сивінен 7600 гектар жер инже нерлік 
жүйеге келтірілді. Сонымен қатар Жа
ңақорғанда Түгіскен массивін игеру 
1967 жылы басталып, 1978 жылдарға 
дейін 25687 гектар жер дайындалды.

1977 жылы ЖаңақорғанШиелі мас
сиві бойынша 31498 гектар,  Қа залы 
массиві бойынша 18681 гектар жер 
инженерлік жүйеге келтірілді. Осы 
күрделі жұмыстарды тәжірибелі, білікті 
инженергидротехниктер бас қарды. 
Жоғарыда атқарылған жұмыс тар 
нәтижесінде 1986 жылы облыстың жер 
көлемі 254 мың гектарға жетіп, оның 
ішінде инженерлік жүйеге кел тірілген 
аумақ 173 мың гектарды құрады.

19741978 жылдары  Сырдария 
өзенінің суы азайып, бұрынсоңды бол
маған қуаңшылық орын алды. 1975 
жылы қиындықтан шығу мақсатында 
барлық жұмыстарды жүйелі түрде 
ұйымдастыру ісшаралары жасалып, 
Үкіметтен қосымша қаржы қаралып, 
облысқа насос қондырғылары әкелінді, 
қашыртқы сулары екінші рет егістікке 
пайдаланылды. Осы ел тағдырын 
ше шетін күрделі жұмыстардың ба
сында су мен жердің, табиғат пен 
суар малы егіншіліктің тілін білетін, 
қабілетті инженергидротехниктер – 
М.Ықсанов, Ш.Бәкіров, Ә.Тыныбаев, 
С.Сәрсенбаев, Б.Сәрсенов, Э.Гукасов, 
В.Гончаров, С.Арыстанбаев, В.Рябов, 
А.Дүйсеков, Е.Тыныштықбаев, Е.Құ
тыбаев, Е.Бозғұлов, Ә.Мақұлбеков, 
Ә.Жаппарханов сынды су шаруа шы
лығының білікті мамандары жемісті 
еңбек етті.

Өңірдің шөлейтті және шөлді ай
мақта орналасуына байланысты, об 
лыстың егіншілік саласы не гі зі нен суар
малы жүйеге бейім делген. Сон дықтан, 
суармалы жерді тиімді пай далану 
облыстағы ең маңыз ды мәселелердін 
бірі. Осының нәтиже сінде 19801990 
жылдары күріш 100120 мың гектар 
көлемінде өсіріліп, орташа өнімі гекта
рына 4952 центнер деңгейіне жетті.

1992 жылға дейін күріштікті, тағы 
да басқа дақылдарды су алуға да
йындау, оның ішінде канал тазалау, 
гид ротехникалық құрылыстарды жөн 
деу, жер тегістеу жұмыстары, яғ ни кү
ріш егістігі жүйесіндегі жерді күрделі 
тегістеу және ішкі су жүйе лерін жөндеу 
сияқты мелиора тивтік жұмыстар жыл
мажыл республикалық бюджет қар
жысының есебінен жүр гізіліп отырды.

Облыстық мелиорация және су 
шаруашылығы басқармасы, облыстық 
су ресурстары жөніндегі комитет 
төрағасы қызметін 19731992 жыл
дар аралығында Сабыр Арыстан баев  
басқарды. Осы кезеңде бас инже
нер, төраға орынбасары қызметтерін 
С.Досболов, Ж.Байділдаев, Ә.Құт
жанов, С.Жаппарханов, С.Сағымбаев 
секілді азаматтар атқарды. 

19921999 жылдар аралығында об
лыстық су шаруашылығына қарас
ты 8 аудандық су шаруашы лы ғы 
басқармасы, «Қызылордарем вод строй» 
тресі, 7 аудандағы жылжыма лы мехко
лонна (ПМК), автобаза, ау дан дардағы 
автоколонна, УПТК қарады. 19951999 
жылдары қайта құру кезеңінде аталған 
мекемелер та ратылып, қарауындағы 
техникалар, мүліктер, т.б. заттар 
жұмысшықызметкерлерге айлық есе
бінен және аукционға қойып сатылды. 
Аудандық су жүйесі басқармалары 
1992 жылдан бастап егістікке су 
жеткізіп беру қызметін атқарды. 1994
2002 жылдар аралығында облыс бой
ынша 125140 мың гектар жерге егін 
орналастырылып, ауыл шаруашылығы 
құрылымдарына жыл сайын 25002600 
млн текше метр су жеткізіліп берілді. 

Сол кезде облысымызда 265,4 мың 
гектар суармалы жердің 172,5 мың 
гектары инженерлік жүйеге келтірілді 
және олар 5 суармалы алқапта орналас
ты. Суармалы жерде 2300 шақырым 
магистральдық каналдар, 900 шақырым 
шаруашылық қашыртқылар, олардың 
бойында 544 гидротехникалық құры
лыстар, «Бесарық», «Жиделі» су қой
малары орналасты.  Ішкі шаруа шы
лықтарда 11900 шақырым су жүйелері, 
10200 шақырым қашыртқылар, олар
дың бойында 24000 шақырым гидро

техникалық құрылыстар болды. Об
лыстағы суармалы жердің 50 мың 
гектардан астамы түрлі себептермен 
айналымнан шығып қалды. 

Облыста ҚР мен Халықаралық қайта 
құру және Даму Банкімен бір лескен 
«Ир ригациялық және дре наждық жүйе
лерді жетілдіру» жо ба сының 1ке
зеңі аясында 19982000 жылдары ішкі 
шаруашылық объек тілерінде жалпы 
құны 305 млн теңгеге күрделі тегістеу 
және қайта қалпына келтіру жұмыстары 
жүргізілді. 

Өзен бойындағы бөгеттерді қал пы
на келтіру, оны нығайту жұмыстарына 
техника жұмылдырылып, жұмыс 
ұйым   дастырылып елді қауіпқатерден 
аман алып қалу шаралары жүзеге асы
рылды. Алайда, қыс айларында елді 
мекендерді су тасқынынан қорғау 
мақсатында Сырдария өзенінен саға 
алатын барлық каналдар жыл сайын 
ашылып, ескі арналардың бұрынғы 
іздерін тазарту жұмыстары жүргізілді. 
Қыс айында егістікке су беретін канал
дар ішінде мұз қатып, көктемде еріген 
кезінде еңістері (откос) құлап, мүжіліп, 
гидротехникалық құрылыстардың 
шет  теріне мұз соғып майыстыратын, 
металл конструкциялары жарамсыз 
күйге жетіп қайта жөнделетін, көптеген 
гидротехникалық құрылыстар апаттық 
деңгейге дейін жетті.

Су шаруашылығының 19952000 
жылдары өте ауыр жағдайына бай
ланысты облыс әкімі Б.Сапарбаев 
1999 жылы Үкіметке, Ауыл шаруа
шы лығы министрлігіне, Су ресурс
тары комитетіне ұсыныс жасады.  
Осыған орай ҚР Үкіметі 1999 жы лы 
Республикалық мемлекеттік «Қы зыл
орда сушаруашылығы» кә сіп орнын 
об   лыстық коммуналдық мем лекеттік 
кә  сіпорын етіп құру жө нінде қаулы 
қа былданды. 2000 жылы облыс әкі
мінің шешімімен «Қызылорда су
ша   руашылығы» коммуналдық мем
ле  кеттік кәсіпорны құрылды. Ең 
бас ты мәселе 19952000 жылдар ара
лы ғындағы қайта құру кезеңіндегі 
ауыр жағдайдағы қиыншылықтарды 
жеңе отырып, облыстық су шаруа шы
лығы мекемесін мемлекеттік мен шік 
иелігінде сақтап қалуы болды. ҚОКМК 
құрылымына 8 аудандық еншілес кә
сіпорындары, Қызылорда, Қазалы су 
тораптары және Жаңадария каналдар 
жүйесі енді. 

Облыстық  су ресурстары жөнін
де гі комитет төрағасы және облыс тық 
ком муналдық мемлекеттік «Қызыл
орда сушаруашылығы» кәсіпорнын Әб
діманап Құтжанов  басқарған аралық
та бас инженер, төрағаның бірінші 
орынбасары қызметін Ә.Әбдіуайтов, 
Ж.Байділдаев, Ж.Бегеш, М.Ахметов, 
Ә.Қарлыханов, С.Исабеков, Е.Өте ге нов 
атқарды.

2003 жылы облыстық су шаруа
шылығы мекемесі директоры қыз
метіне Сұлтанбек Тәуіпбаев  келіп, ол 
жұмысшықызметкерлердің жалақы
сын, компьютерлендіру, жобалауіз
дестіру тобы жұмысын жақсарту, су 

жеткізіп беру қызметіне субсидия
ны реттеу, су жеткізу тарифін әрбір 
аудан бойынша емес облыста бір та
риф ету мәселелерін шешумен айна
лысты. Облыстық кәсіпорынға жа
ңадан кеңсе салынып, 2005 жылы 
пай далануға берілді. Облыстық та
би ғи ресурстар және табиғат пайда
лануды реттеу басқармасы 20032010 
жылдар аралығында «Қызылорда су
шаруашылығы» мемлекеттік комму
налдық кәсіпорнының бағдарлама 
әкімшілігі болып қызмет жасады.

Мемлекеттік қолдау арқасында су 
шаруашылығы саласының, олардың 
қаржыэкономикалық жағдайының 
тұ рақталуы байқалды. Сырдария өзе
ні бойындағы ірі су шаруашылығы 
са ласындағы нысандарға жөндеу, та
залау жұмыстары жүріп және жа
ңа нысандар салына бастады. Бұл 
жұмыстар «Сырдария өзенінің арна
сын реттеу және Солтүстік Аралды 
сақтап қалу (бұдан әрі қарай САРАТС) 
бағдарламасы аясында жүргізілді. СА
РАТС жобасының Ікезеңінде «Әйтек» 
су торабы жүйесінің кешенін салу 
және жақсарту, облыста ұзындығы 49,9 
шақырым қорғаныс бөгеттерін тұрғызу, 
Қызылорда және Қазалы су торапта
рын жаңғырту, Солтүстік Арал теңізіне 
«Көкарал» бөгетін салу жұ мыстары 
атқарылып, «Шардара» су қоймасы 
жөнделді. 

ҚР Су кодексін жүзеге асыру мақ
сатында АралСырдария бассей ніндегі 
Бассейндік кеңес құру келісімі қа
былданып, оған қатысты жұмыстар 
ат қарылуда. 2005 жылы облыс әкім
дігінің «Су қорғау аймақтары мен 
белдеулерін белгілеу туралы» қаулы 
қабылданды. Республикалық бюджет
тен 2005 жылы бөлінген 410 млн теңге 
қаржыға «Қараөзек» су тоспасының  
құрылысы басталып, 2006  жылы аяқ
талды. 20042005 жылдары күзқыс 
айларында орын алған су тасқыны 
кезінде облыстық және оның еншілес 
кәсіпорындарының тарапынан Сыр
дария өзені бойындағы қорғаныс бө 
геттеріне тәулік бойы бақылау ұйым
дастыру, қауіпті учаскелерді анық тап 
хабарлау, каналдармен тас қын су
ларды қабылдап, қауіпсіз жерлер
ге бұру жұмыстары жүргізілсе де, 
қосымша жұмсалған көлік, байланыс 
және еңбек шығындары өтелмеді. Су 
шаруашылығында 2000 жылға де йін 
қордаланып қалған қаржылық мә се
лелер еншілес кәсіпорындардың жұ  
мыс істеуіне кедергі болды. Оның 
үс тіне су жеткізіп беру қыз меті та
рифінің төмендігі мен су тұты ну шы
лардың төлем қабілетінің жоқты ғынан 
кәсіпорындардың шығындары жабыл
мады. 

2008 жылдың шілде айында Пре
мьерминистрдің бірінші орынбасары 
Ө.Шөкеев облысымызға іссапармен 
келіп, облыс әкімі Б.Қуандықовпен 
бір ге су шаруашылығы нысандарын 
ара лады. Іссапар қорытындысымен 
Оң түстік, Солтүстік аудан аралық қа
шырт қыларды коммуналдық мен

шік  тен республикалық меншікке 
алу  ды, су тасқынына байланысты 
ат   қа рыл ған және қосымша атқары
латын жұмыстарды орындауға Үкі мет 
қорынан 970 млн теңге қаржы қа рас
тыру мәселесі протоколға енгі зіл ген 
болатын.

Осы жылдың шілде айында об
лыстық мемлекеттік коммуналдық 
кәсіпорын директоры қызметіне Болат 
Арыстанбаев тағайындалды. Берілген 
тапсырмаға сай Оңтүстік, Солтүстік 
қашыртқылар республикалық мен
шік ке алынып, аудан, қала тұста
рындағы қорғаныс дамбылары са
лынды, гидротехникалық құрылыстар 
жөнделді. Сонымен қатар Қараөзек, 
Нәнсай, Көксу, Жаңадария, Қуаңдария, 
Ақсай арналары бойындағы нысандар 
жөнделді. Жаңадан су өткізетін түрлі 
құрылыстар салынды. 

Су жеткізіп беру тарифіндегі және 
экологиялық суды реттеуде қаралған 
гидротехникалық құрылыстарды ағым
дағы және күрделі жөндеу жұ мыстарын 
өз күшімізбен орындау мақ сатында 
2010 жылы жаңадан «Ремводпроект» 
мекемесі құрылды. 

2010 жылға дейін пайдаланы
лып келген 225,94 мың гектар егістік 
жер дің 24% жақсы, 43,5% орташа, 
ал 32,5% жерасты суларының жо
ғарылап, тұздануына байланысты қана
ғаттанғысыз жағдайда болса, об лыстағы 
күріш егісінің 70%ке жуы ғы тұзданды. 
Осы егіс көлемін су мен қамтамасыз 
ететін барлық магист ральды және 
шаруашылықаралық суа ру және қа
шыртқы жүйелеріне күр делі жөндеу 
жұмыстарының жүргі зілмеуіне байла
нысты жерасты су деңгейлері көтерілді.

Осы жылдан бастап облыстағы 
ірі Оңтүстік және Солтүстік, К2, 
К21, К22, К2 қашыртқыларына 
республикалық бюджеттен қаржы 
бөлінді. Бөлінген қаражат арқасында 
жүргізілген жұмыстар оң нәтижесін 
берді. Атап айтар болсақ, тазартылған 
423,5 км қашыртқының арқасында ау
даны 125909 гектар суармалы жердің 
мелиоративтік жағдайы жақсарды, об
лыс бойынша күріштің әр гектарынан   
47 центнерден өнім алынды, жерасты 
суларының деңгейі төмендеді, қор
шаған ортаның экологиялық жағдайы 
жақсарды. ҚР АШМ Су ресурстары 
комитеті 2011 жылы «Ирригация және 
дренаж жүйелерін жетілдіру» жоба
сы 2ші кезеңінің (ИДЖЖ2) түпкі 
мақ саты Сырдария, Талас, Шу және 
Іле трансшекаралық өзендері бас
сейндеріндегі суармалы жерлерді, 
тозығы жеткен ирригацияны (су та
сымалдаушы және суды нормалап 
таратуға арналған гидроқұрылымдар) 
жақсарта отырып, ауыл тұрғындарының 
әлеуметтікэкономикалық жағдайын 
жақсарту.

Су ресурстары комитеті мен об
лыс әкімі келісіміне сәйкес 2011 жылы 
Жалағаш ауданында 15123 га жерді 
«Ирригация және дренаж жүйелерін 
жетілдіру» жобасы 2ші кезеңіне 
(ИДЖЖ2) сәйкес жерге орналастыру, 

түгендеу және паспортын дайындау 
жұмыстары жүргізіліп, республикалық 
меншікке өткізу жүзеге асырылды. 

Осы кезеңдері Үкімет қаулы сы
на сәйкес облыстық «Қызылорда су
шаруашылығы» коммуналдық мем
лекеттік кәсіпорны республикалық 
мем лекеттік кәсіпорын болып қайта 
құ рылды.

ҚР Үкіметі 28 ақпан 2011 жылғы 
№196 қаулысымен ҚР АШМның Су 
ресурстары  комитетінің «Қазсушар» 
шаруашылық жүргізу құқығындағы 
Қызылорда филиалы болып қайта 
құрылды. Қызылорда филиалына –   
Жаңақорған,  Шиелі, Қызылорда,  Сыр
дария, Жалағаш,  Қармақшы,  Қазалы 
ауданаралық каналдар жүйесі,  Рем
водпроект, «Қызылорда» су торабы, 
«Әйтек» су торабы, «Қазалы» су тора
бы және Солтүстік Арал теңізіндегі су 
көтеру бөгеті, гидротехникалық     құ
рылыс жә не «Ақлақ» су торабы секілді 
барлығы 13 учаске кірді. 

ҚР Ауыл шаруашылығы министр
лігі жыл сайын Сырдария өзенінен 
Қызылорда облысындағы суармалы 
егіске 3,84 млрд текше метр және 
табиғатты сақтауға 1,2 млрд текше 
метр су лимитін бөліп келеді. Осы су 
көлемін каналдар мен оның бойындағы 
гидротехникалық құрылыстар арқылы 
реттеп бөліп беру, қызметін филиал 
атқарады. 

2012 жылдың 3наурызында об
лыс әкімдігінде Су ресурстар коми
тетінің төрағасы И.Әбішевтің қаты
суымен «Қызылорда облысының су 
шаруашылығындағы кейбір мәселелер 
туралы» өткізілген мәжілісте Жаңа
қорған және Шиелі аудандарында Сыр
дария өзені ағысын реттеу жолдарын 
қарастырып ұсыныс беру және ауыл 
шаруашылығы дақылдарын сумен 
қамтамасыз ету жұмыстарын түбегейлі 
шешу мақсатында су тораптарын салу 
жөнінде жобасметалық құжаттарын 
дайындап, су ресурстары комитетіне 
өткізу «Қызылордасушаруашылығы» 
филиалына тапсырылған болатын. 
Аталған мәселе бойынша мамандар 
полимер негізінде синтетикалық мате
риалдар мен бөгет конструкцияларын 
салу тәжірибесіне тоқталды. Олардың 
негізгі элементі синтетикалық мате
риалдардан жасалған үрлемелі бөгет. 
Ол қажетті беріктікті, иілгіштік жә не 
бүтіндікті сақтай отыра, судың дең гейін 
көтеретін конструкция ны ұсынды. 
Жобалауіздестіру жұмыс тарын об
лыстық филиалға қарасты «Ремвод
проект» жобалау тобы дайындап, 2012 
жылдың желтоқсан айында мемлекеттік 
сараптамадан өтті. Жобаның сметалық 
құны 997,5 млн теңге болды.

2013 жылы Жаңақорған ауда
нында құрылыс жұмысы басталды. 
Құрылыс жұмысын бас мердігер Қы
зылорда филиалы мен оған қарасты 
«Ремвод проект» өндірістік учаскесі 
шаруашылық әдіспен жүргізді. Барлық 
аудандар мен Қызылорда қаласындағы 
учас келерде жұмыс істейтін 700ден 
астам қызметкерлер, мамандар мен 
жұмысшылар вахталық әдіспен жұмыс 
жасады. 2015 жылы наурызда Жаңа 
Шиелі магистральды каналына қа
жетті су деңгейін көтеру үшін Сыр
дария өзенінде екінші су тіреуіш пло
тина құрылысын салу басталып, осы 
жылдың қыркүйек айында аяқталды. 
Оны пайдалануға беру салтанатына об
лыс әкімі Қ.Көшербаев, Су ресурста
ры комитетінің төрағасы И.Әбішев, су 
шаруашылығы саласының ардагерлері 
мен мамандар және Шиелі ауданының 
еңбеккерлері қатысты.

«Ремводпроект» өндірістік учаскесі 
су шаруашылығы нысандарында ағым
дағы және күрделі жөндеу жұмыс
тарымен қатар «Бесарық» және «Жи
делі» су қоймаларына күрделі жөн деу 
жұмыстарын, Қазалы ауда нын дағы 
оң жаға магистральды каналының 
бойындағы ПК 195 Р2 гидротех
никалық су деңгейін көтеру тоспа 
құрылысын, басқа да көптеген нысан
дарды салу жұмыстарын жүргізді.

Ауыл шаруашылығын дамыту об
лыста кешенді, жүйелі жүргізіле бас
тады. «Қазсушар» РМК Қызылорда 
филиалының басты міндеті – «Қа
зақстанның Су ресурстарын басқару 
мемлекеттік бағдарламасын іске асыру 
жөніндегі 20142020 жылдарға арналған 
ісшара жоспарын» басшылыққа ала 
отырып, ел ырысын молайтуға жағдай 
жасай беретін болады.

Жорабек ЕРНАЗАРОВ,
«Қазсушар» РМК Қызылорда 

филиалы директорының 
орынбасары.

Су – тіршілік нәрі
9 шілде – Су шаруашылығы қызметкерлерінің күні

Ежелгі дәуірлерден бері Сыр елінің негізгі тіршілік көзі 
Сырдарияның суы екені белгілі. Жүздеген жылдар бойы диқан 
қауымы дариядан тартқан тіршілік нәрімен егінін егіп, тіршілігін 
жасап келеді. Ал арнайы су шаруашылықтарының құрылып, жұмыс 
істей бастағанына да ғасыр толып отыр екен. Биылдан бастап Үкімет 
қаулысымен 9 шілде  «Су шаруашылығы қызметкерлерінің мерекесі» 
болып бекітілді. Сала қызметкерлерінің мерекесі алғашқы рет ата-
лып отырған тұста облыстағы су шаруашылығының даму тарихына 
қысқаша тоқталып өткенді жөн көрдік.

1971 жылы Шымкент қа
ласындағы Қазақ химиятех но
логиялық институтын бі тір геннен 
кейін Қазалы ауда нын дағы Ба
сықара кентінде №64 жылжыма
лы механика лан дырылған колон
нада аға инженер, кейін бастығы 
болып туған жерімде еңбек жо
лымды бастадым. Біздің колон
на облыстық су шаруашылығы 
басқармасына қараса, ал ол тікелей 
Су ша руашылығы министрлігіне 
ба ғынатын. Осы жылдары Се
мей облыстық су шаруашылығы 
басқармасының бастығы бо
лып қызмет атқаратын Нариман 
Қыпшақбаев Су шаруашылығы 
ми нистрінің орынбасары лауа
зымына тағайындалды. Кейін 
ми нистр атанды. Осылайша Нә
кең республикадағы тікелей 
бас  тығымыз болды. Мен кейін 
Қазалы аудандық партия ко
ми тетінің екінші хатшысы, ау
дандық атқару комитетінің төр
ағасы болып қызмет атқардым. 
Қазалы негізінен күріш егетін 
аудан болғандықтан, егістік же
рі түгелдей суармалы болып 
келеді. Әркезде де судың мәселесі 
жетерлік. Мұндайда ауданның 
су шаруашылығын жолға қоюда 
министрлікпен, Нә кеңмен байла
ныс жасауға тура келеді. 

19911995 жылдары об лыс
тық атқару комитеті төр аға сының 
орынбасары, облыс әкімінің бі
рінші орынбасары қызметін 
ат  қарған кездерінде Нариман 
ағамен етене араластым. Онда бір 
ауданның емес, бүкіл облыстың, 
барлық аудандардың су шаруа
шылығы жөніндегі күрделі мә
селелерді оңтайлы шешу күн 
тәртібінде тұратын.

Осы жылдары тартылған Арал 
теңізінің тағдыры, ондағы ха
лықтың тұрмыстіршілігі, өңір
дің экологиялық ауыр ахуалы 
қатты көтеріліп, тіпті әлемдік 
мәселеге айналып жатқан кезі 
еді. Осыған орай, Елбасымыз 
Н.Назарбаев Аралға шетелдік 
және кеңестік бір топ ғалымдар 
мен қоғам қайраткерлерінің ба
сын қосып, экологиялық қасі
рет зардабын тартып жатқан ай
мақтың мәселесін талқылаған 
болатын. Соның жалғасындай 
1993 жылдың көктемінде Қызыл
ор дада Ресей Федерациясы, Өз
бекстан, Қырғызстан, Тә жікстан, 
Түрікменстан және Қазақстан 
секілді алты елдің басшылары 
қатысқан халықаралық конфе
ренция өткізіліп, тартылған 
Арал теңізінің тағдыры, өңір дің 
экологиялық мәселесі талқы
лан ды. Мен облыс әкімінің бі
рінші орынбасары ретінде осы 
маңызды халықаралық конфе
ренцияны өткізуде жұмысшы 
тобын басқардым. Осы тұста 
еліміз тәуелсіздік алғаннан кейін 
қайта құрылған республика су 
ресурстары комитетінің төрағасы 
ретінде Нариман аға маған көп 
көмегін тигізді.

Конференция қорытынды
сын да «Арал теңізі және Арал 
аймағы мәселелерін экологиялық 
сауықтыруды, аймақтың әлеу
меттікэкономикалық дамуын 
қамтамасыз етуді бірлесіп ше
шетін ортақ шаралар туралы ке
лісім» жасалынды. Соның не
гізінде халықаралық Арал қоры, 
Арал теңізі мәселелері жөніндегі 
мемлекетаралық ке ңес құрылды. 
Конференцияға қатысқан Орта 
Азия басшылары атынан БҰҰ
ның бас хатшысына үндеу хат 
жолданды. Әлемдік маңызға ие 
осынау айтулы істе еліміздің су 
ресурстарының тағ дырын қолына 
алған Нариман Қыпшақбаев 
ағамыздың ат қарған еңбегін ерек
ше баға лаймын. Елбасымыздың 
тіке лей бастамасымен әлем қа у

ым дас тықтарына жолдаған үн  деу 
хатына алғашқы болып қол  дау 
білдірген АҚШтағы ЮСАИД 
халықаралық даму қоры болды. 
Ол Арал, Қазалы аудандарын 
ауыз сумен қамтамасыз етуге 
грант бөлді. Соған сәйкес Алма
тыда Қазақстан Үкіметі атынан 
Су ресурстары комитеті төрағасы 
Н.Қыпшақбаев, Қы зылорда облы
сы атынан облыс әкімінің бірінші 
орынбасары ре тінде мен және 
ЮСАИД даму қорының өкілі 
бар үшжақты ме морандумға қол 
қойдық. Бұл шараға сол кездегі 
президент әкімшілігі мен пре
мьерминистр аппаратының эко
логиялық мә селелер жөніндегі бө
лім бас тығы, жерлесіміз Ата мұрат 
Шә менов, сол кездегі Қы зылорда 
об лысының Арал проблема лары 
жөніндегі комитет төр ағасы 
Дәулет Баялимов, АҚШтың 
Қазақстандағы елшісі жә не эко
логия, биоресурс тар, қор шаған 
ортаны қорғау ми нистр ліктерінің 
жауапты қыз меткерлері қатысты. 
Нәти же сінде ЮСАИД қаржысы 
есебінен «АралСарбұлақ» то
рап тық су құбыры жүйесіне жөн
деу жұмыстары жүргізілді. Он 
су көтергіш насостар қайта жа
ңартылды. Электрмен дәнекер
лей тін шетелдік он агрегат бе
ріліп, су хлорлайтын он қон дырғы 
қайта жаңартылды. Ха лықаралық 
ұйымдардың осы кө мегінің ра
хатын Арал, Қазалы хал қы күні 
бүгінге дейін көріп отыр. 

Халықаралық конференция
ның тағы бір үлкен жетістігі 
Сыр өңірінің экологиялық жағ
дайын зерттейтін жұмысшы то
бы құрылды. Оған облыс әкі мінің 
бірінші орынбасары ре тінде мен 
жетекшілік жаса дым. Қызылорда 
облысын эко ло гиялық қауіпті 
аймаққа жат қызу жөнінде нақты 
мәлімет, құжаттар даярлап, оны 
Үкіметке ұсындық. Жанжақты 
ізденістің нәтижесінде «Арал 
өңі ріндегі экологиялық қасірет 
салдарынан зардап шеккен аза
маттарды әлеуметтік қорғау тура
лы» заң жобасын әзірледік. Оны 
ми нистрлікте, ғылым академия
сында талқылап, қорғауда На ри
ман ағамыздың батыл да белсенді 
ісқимылының көп кө мегі тиді. 
Осы заңның арқа сында облыс 
халқына жылына рес публикалық 
бюджеттен мил лиардтаған қар жы 
бөлініп, жал ақыларына қосым
шалар, демалыс күндері беріліп 
келеді. 

Мен Арал ауданының әкімі 
болып қызмет атқарған он жыл 
көлемінде де Нәкеңмен Арал мә
селесі жөнінде халыққа қажет ті 
шараларды бірге атқардық. Бұл 
кездер оның зейнеткерлікке шық
қан уақыты еді. Сонда да болса, қол 
қусырып қарап отыр май, теңіз дің 
экологиялық мә селесін бір сәтке 
де назардан тыс қалдырған емес. 
Осы мақсатта БҰҰның «Ғылым 
бейбітшілік үшін» деп аталатын 
нидерландтық жобасын жеңіп 
алып, Аралда 56 жылдай жұмыс 
істеді. Осы жоба негізінде Аралға 
көптеген ға лымдарды әкеліп 
зерттеу жұ мыстарын жүргізді. 
Олардың қатарында биогра
фия, ботаника, қоршаған орта
ны қорғау, экология жөніндегі 
ғалымдар болды. Олармен бірге 
ауданның барлық елді мекендерін 
аралап, өңірдің табиғатымен та
нысты. Әсіресе Кіші Арал суға 
толған кездегі өңірдің әлеуметтік 
эко номикалық жағдайының жақ
саруы, жанжануарлар мен өсім
діктер дүниесінің қайта қал пына 
келуі, үлкен теңіздің су бармаған 
құрғақ ұлтанына сексеуіл егіп, 
көгалдандыру сияқты маңызды 
мәселелерді ғылыми тұрғыда 
зерттеп, зерделеді. Мұнымен 
бірге САРАТС жобасының екін ші 

кезеңінде Ақшатау, Қа мыстыбас, 
Ақсай көлдер жүйесін суланды
ру мәселелеріне де ерек ше ден 
қойды.

Нариман аға мұнымен бір
ге мемлекетаралық су қорла рын 
пайдалану жөніндегі комис сия
ның Қазақстан бөлімшесін бас
қарды. Сонымен бірге Өз бекстан, 
Түрікменстан және Тәжік стан
дағы өзімен бірге жұмыс іс тейтін 
әріптестерін Аралға әке ліп, 
біздегі экологиялық мә селелер 
жөнінде бірнеше ке ңес тер өткізді. 

1994 жылы Өзбекстандағы 
Қарақалпақстан республи касы
ның орталығы Нүкіс қаласында 
өткен Ресей және Орта Азия 
мемлекеттері басшыларының 
басқосуы «Сырдария өзенінің ар
насын реттеу және Арал те ңізінің 
солтүстік бөлігін сақтап қалу» 
деп аталатын ғасырлық жобаның 
өмірге келуіне жол ашты. Міне 
осы жобаның жү зеге асуында да 
Нариман Қып шақбаевтың еңбегі 
зор болды. 

Баршаға белгілі САРАТС жо
басының бірінші кезеңінің құ
рылысы 2005 жылы толық орын
далып, Арал теңізінің сол түстік 
бөлігі «Көкарал» бө геті арқылы 
42 белгіде Кіші те ңізді суға тол
тырды. Бірақ ол қа ладан 1820 
шақырым қа шық болатын. Ал 
теңіз суын қалаға дейін жеткізу, 
яғни Арал теңізінің солтүстік 
бөлігін тұ  тастай суға толтыру 
САРАТС жобасының екінші ке
зеңінің еншісінде қалғанды. 
Дүниежүзі ғалымдары қыруар 
қар жыға оның экологиялық, 
эко  номикалық, техникалық не
гіз  демесін де жасады. Ол жоба 
бойынша Кіші Арал Үшшоқы 
тұсынан тағы да бөгеліп, екі
сатылы, яғни екі деңгейлі теңіз 
болатыны ғылыми тұрғыда дә
лелденгенді. Бірақ біздің кей бір 
белсенді азаматтарымыз «Бұл 
жоба дұрыс емес, Көк арал бөгетін 
қайта көтеріп, бірдеңгейлі теңіз 
жасаймыз» деген пікір білдіріп, 
дайын тұрған жобаны жүзеге 
асыруға көрер көзге кедергі жа
сады. 

Міне, содан бері 15 жыл
дай уақыт өтті. Әлі күнге дейін 
Көкарал бөгетін көтеру арқылы 
жүзеге асатын бірдеңгейлі те
ңіздің техникалық негіздемесі 
де жоқ, оған бөлінетін қаржы да 
жоқ. Осындай екіұдай пікірдің 
сал дарынан, халық асыға кү
тіп отырған жобаның екінші 
кезеңінің құрылысы әлі қолға 
алынбай келеді. Қазір «Көкарал» 
бөгетінің өзін ұстап тұру қи ындап 
барады деген қауіп те ту ындап 
отыр. Егер жиегін жылдан жылға 
мүжіп келе жатқан кіші теңіз 
«Көкарал» бөгетінен айналып 
кететін болса, Кіші Аралдан айы
рылып қалатынымыз айдан анық. 

Жасы 80нің бесеуіне шық
қан Нариман Қыпшақбаев аға мыз 
әлі де Арал теңізінің тағды рына 
алаңдаулы.

– Біз жеке адамдардың пікі
ріне емес, ғалымдардың ғылыми 
дәлелдемелеріне жүгінуіміз ке 
рек. Егер олар екі деңгейлі теңіз 
жасаймыз деп шешсе, оған эко
номикалықтехникалық негіз
де месі әлдеқашан жаса лын
ған дайын жобаны жедел қолға 
алуы мыз керек. Мұны ертерек 
бастағанымызда бүгіндері теңіз 
суы қалаға дейін жетіп, солтүстік 
Арал бассейіні толық суға то
лып, «Көкарал» бөгетіне де қауіп 
төнбес еді.

Халық САРАТС жобасының 
ІІ кезеңін асыға күтіп отыр. 
Дайын жобаны жүзеге асыруға 
Қазақстанның шамасы жетеді. 
Құрылысты бастауды  мұнан әрі 
созуға болмайды, – дейді Аралға 
арашашы Нариман ағамыз.

Кеңбайтақ Қазақстанның су 
қорларын көзінің қарашы ғын дай 
қорғай білген, «Аралым – арым, 
Балқашым – ба ғым» деп бағалап, 
тамшы суды тағдырына балаған 
Нариман Қыпшақбаевтай тұлғалы 
азаматтың пікіріне жү гіну, оны 
құрметтеуіміз керек деп білемін.

Нажмадин МҰСАБАЕВ,
Қазақстанның құрметті 

құрылысшысы. 

Аралға араша болған 
азамат

Ат арқасына мініп, елге қызмет еткелі бері өмір жо-
лымда осындай талай асыл ағалармен сырлас та сый-
лас, тағдырлас, дәмдес те болдық. Олардың ақылына 
жүгіндік, іскерлік тәжірибесіне ден қойдық. Өзім білем 
демей, жақсыларға жанасып жүрдік. Одан кем болғанымыз 
жоқ. Сондай жаны жайсаң ағаларымның бірі Нариман 
Қыпшақбаев болатын. Бізді таныстырған да, табыстырған 
да өмірдің өзегіне айналған өңіріміздегі су шаруашылығы 
мен Арал теңізінің тағдыры еді. Қай қызметтегі жұмыс 
бағыты тіршілік нәрі – суға, тартылған теңізге тірелетін де 
алдымнан нардай болып Нариман ағамыз шығатын. 

Жоғарыда аталған жоба 
бойынша жуырда ғана бас
падан шыққан жаңа туынды
лар Қорқыт ата атындағы 
ҚМУдың ғылымитехникалық 
кітапханасына келіп түсті. Осы 
орайда ҚМУ оқу орны ашық 
аспан астында кітаптар көр
месін өткізді. Әлем әде биеті 
қорынан қазақ тіліне ау да
рылған ғылыми негіздегі кі
таптар жалпы оқырманға ар
налған. 

Десек те, бұл құнды 
дүниелердің ЖОО оқыту шы
лары үшін қажеттілігі зор. 
Өйткені өткен жылдан бастап 
аталған оқулықтар жоғары оқу 
орындарының оқыту бағдар ла
маларына енгізілген еді. Яғни, 
бұл бастама білім саласында 

жаһандық бәсекеге қабілетті 
мамандар даярлауға мүмкіндік 
береді.

– ҚР Тұңғыш Президентінің 
бастамасымен елімізде жүзеге 
асырылып жатқан «Болашаққа 
бағдар: рухани жаңғыру» бағ
дарламасы аясындағы «Қазақ 
тіліндегі гуманитарлық бі
лім – 100 жаңа оқулық» жо
басы бой ынша жарыққа шық
қан әлемдегі ең таңдаулы 
ту ынды лар ғалымдар мен ЖОО 
оқытушылары үшін, сондайақ, 
студенттер, қара пайым оқыр
мандар үшін де аса қажетті әрі 
құнды дү ние. Себебі, кез кел ген 
адам осы оқулықтар арқылы 
әлем  дік деңгейдегі ғылыми 
тұжырымдармен, тың идея
лармен танысып, ондағы тәжі

рибені өз бастамасына пайда
лануына мүмкіндігі бар, – дейді 
Қорқыт ата атын дағы ҚМУ
дың оқутәрбие жұмыс тары 
жөніндегі проректор мін детін 
атқарушы  Жандос Базартай.

Сондайақ, шара бары сында 
университет ұжымы «Ұлттық 
домбыра күнін» де атап өтті. 
Ашық көрмеге домбыраның 
тарихы мен бүгінгісі жайлы 

кітаптар қо йылды. Бұл орай
да Құр манғазы, Тәттім бет, 
Дәулет керей, Дина Нұрпейі
с ова сынды есімі аңызға ай
налған күйшілердің өмір та
рихы, өнер дегі өшпес мұрасы 
туралы шығармалар көрменің 
шырайын келтіріп тұрғандай. 
Сол сияқты, дәстүрлі өнердің 
даму жо лындағы дәйекті дерек
тер қамтылған.  

100 ЖАҢА ОҚУЛЫҚ

Жаһанды тануға 
жол ашады

ҚР Тұңғыш Президенті Н.Назарбаевтың «Болашаққа 
бағдар: рухани жаңғыру» бағдарламасы аясында 
қоғамдық және гуманитарлық ғылымдарды дамыту 
бойынша «Жаңа гуманитарлық білім. Қазақ тіліндегі 100 
жаңа оқулық» жобасы іске асырылып жатқаны белгілі. 
Жобаның мақсаты: тарих, саясаттану, социология, фило-
софия, психология, мәдениеттану, дінтану, лингвистика,  
т.б. ғылымдары бойынша студенттерге толыққанды білім 
беруге қажетті  жағдайды жасау.

Ғазиза ӘБІЛДА.

«100 жаңа есім» – ел ішінде 
еңбек етіп жүрген қарапайым 
тұлғалардың танылуына, олар
дың атқарған істерінің еленуіне 
үлкен мүмкіндік берген жоба. 
Жоба арқылы есімі көпке 
танылғандардың бірі – Сым
бат Абдрахманова. Ол – парсы 
тілінің аудармашысы, педагог
психолог, балалардың дамуына 
арналған түрлі мультфильмдер 
авторы. Қомақты қаржысыз
ақ мультфильмдер шығарумен 
айналысатын. Сымбат әсіресе, 
есту қабілеті нашар балаларға 
арналған туындыларға көбірек 
көңіл бөледі және оны танысты
ру мақсатында жеткіншектерге 
арналған семинарлар жүргізеді. 

«100 жаңа есім» жобасының 
кезекті кездесуі ауылдық мекен
де ұйымдастырылуы да тегін 
емес. Себебі Елбасы: «Адам ба
ласы – шексіз зерденің ғана емес, 
ғажайып сезімнің иесі. Туған 
жер – әркімнің шыр етіп жерге 
түскен, бауырын да еңбектеп, 
қаз басқан қасиетті мекені, та
лай жанның өмірбақи тұратын 
өлкесі. Оны қай да жүрсе де 
жүрегінің тү бінде әлдилеп 
өтпейтін жан баласы болмайды. 
Туған жер   ге, оның мәдениеті 
мен  салтдәстүрлеріне айрықша 
ің  кәр лікпен атсалысу – шы

найы патриотизмнің маңызды 
кө ріністерінің бірі. Бұл – кез 
кел ген халықты әншейін біріге 
салған қауым емес, шын мә
ніндегі ұлт ететін мәдениге не
тикалық кодының негізі» дейді.

Шиелі ауданы, Тұрсынбай 
датқа ауылындағы жүздесуде 
жастар Сымбатқа кәсіби биікке 
көтерілу, мультфильм шығару 
жұмыстары, түрлі идеяларды 
жүзеге асыру барысындағы 
ере желер кәсіби шеберлікті 
шың дауға қажетті қағидаттар 
жө нінде сұрақтар қойса, мек
теп мұғалімдері бала тәрбие
сінде психологтардың қолда
на тын әдістәсілдері жайлы, 
үй мен жұмысты қалай қатар 
алып жүруге болатын дығы
на қызығушылық танытты. 
Кездесуге облыс тық «Рухани 
жаңғыру» орталы ғының өкілі 
ретінде қатысқан «Алтын дом
быра» байқауының екі дүркін 
жеңімпазы Мұхтар Ниязов 
ауыл тұрғындарымен тілдесіп, 
кездесуді жандандыра түсті. 
Шалғайда жатқан елді мекенге 
ат басын бұрған балаларына ақ 
жаулықты аналар мен әкелер ақ 
тілектерін білдірді. 

Бұл жолғы «100 жаңа 
есім нің» кездесуі ерекше екі 
кезеңнен тұрды. Екінші кезең

де ауылдың аналары және 
Сым баттың қазылық етуімен 
«Жанұя жарасымы – үлгілі ке
лін» тақырыбында келіндер сай
ысы өтті.

Келіні жақсы үйдің кере гесін 
алтынға балайтын халық пыз. 
Өйткені, біздің түсіні гі мізде 
келіннің аяғымен үйге құт
береке кіреді. Әр үй дің құтын 
кіргізіп отырған Тұр сынбай 
датқа ауылының ке ліндері күбі 
пісіп, май алу, иі нін қандыра 
қамыр илеп, оны жаю, отқа нан 
пісіру сияқты бірнеше кезең бой
ынша өз шеберліктерін көрсетті. 
Қа тықты мұздай қалпын сақтай 
отыра пісу, қолдың майын 
дәмі тіл үйіретіндей етіп тұз
дау екінің бірінің қолынан кел
мейтіні сөзсіз. Май алынған 
соң, шоқ үстінде темір таба
да нан пісірілді. Қай кезде де 

қонақжайлығымен ерекшелен
ген қазақ, бұл жолы да жолынан 
жаңылмады. 

Аналар ыстық нан мен май
ды араластырып, жан күйер
лерді майсалмаға қа рық қылды. 
Ба лабақша бүлдір шіндері би 
билеп, оқушылар домбырамен 
ән салды. Мұхтар Ниязов та 
қатысушы келіндер мен жан
күйерлерге арнау айт ты. Ау
ыл дағы таза ауа ая сында өт
кен тағылымды ша   раның 
нә  ти жесінде, бас жүл   дені 
А.Маханова, 1орынды Ж.Мыр
захметова иеленсе, Ж.Жа  зық
баева және Ә.Смай ло валар 2 
және 3орынды бөлісті. 

Ж.БЕКАЙДАРОВА,
облыстық 

«Рухани жаңғыру» 
орталығының маманы. 

Ауылдағы кездесу
100 ЖАҢА ЕСІМ

– Байқау шарты бойын
ша құнды және қолданыстан 
шықпаған дүниелерге жастар 
өзіндік көзқараспен қарап, бү
гінгі дүниенің ертеңгі жәдігер 
екенін ұғынып, сипаттамасы 
мен тарихын жастардың өз
дері түсіндіруі тиіс. Жастар 
болашақ экспонаттың ерек
шелігі мен құндылығын өзіндік 
деңгейде саралап, орнын бас
қан дүниелермен салыстыра 
отырып, халыққа жеткізеді. 
Об лыстық музей оқушыны 

арнайы видеоға түсіріп, об
лыстық музейдің «Youtube» 
же лісіне жүктейді.  Байқау 
же ңімпаздары ашық дауыс
пен, яғни «like» санына қарай 
анықталады. Биыл әр тоқсан 
сайын жеңімпаздар жарияла
нып, дипломдармен марапатта
лады, – деді музей қызметкері 
Айгерім Беккулиева. 

Осы жылдың ІІ тоқсанында 
Қ.Мұхамеджанов атындағы №1 
мектепгимназиясының оқу
шысы А.Нұрмаханова І орын 

иегері атанса, №2 «Мұрагер» 
мектебінің оқушысы Н.Ера
лиева ІІ орынды еншіледі. 

Ал ІІІ орынды М.Сужиков 
атындағы №6 орта мектептің 

оқушылары В.Васильева, 
А.Әлі шер және Қорқыт Ата 
атын дағы ҚМУ студенттері 
Қ.До сым мен А.Бекбаев иелен
ді.

«Болашақ экспонат» жобасына
қатысушылар көбейді

ҚР Тұңғыш Президенті-Елбасы Н.Назарбаевтың 2019 
жылды жастар жылы деп жариялауы және «Болашаққа 
бағдар: рухани жаңғыру», «Ұлы даланың жеті қыры» 
бағдарламалық мақалаларының аясында облыстық 
тарихи-өлкетану музейі «Болашақ экспонат» жобасын 
ұйымдастыруда. Мектеп оқушылары арасында өткізілетін 
бұл шараға қатысушылар саны күн санап артып келеді. 

Дәулет ҚЫРДАН.

Елбасы Нұрсұлтан Назарбаев «Болашаққа бағдар: 
рухани жаңғыру» бағдарламалық мақаласында: «Біз 
«Жаныңда жүр жақсы адам» деген сөздің байыбына бара 
бермейміз. Шын мәнінде, тәуелсіздік дәуірінде өзінің 
ең бегімен, білімімен, өнерімен озып шыққан қаншама 
заман дастарымыз бар. Олардың жү  ріп өткен жолдары кез 
кел  ген статистикадан артық көр  сет кіш. Сондықтан, олар-
ды теле визиялық деректі туын дылардың кейіпкерлеріне 
айналдыруымыз керек. Жастар өмірге шынайы көзбен 
қарап, өз тағдырларына өздері иелік ете алатын азаматтар 
болуы үшін оларға үлгі ұсынуымыз керек» дей келе, «100 
жаңа есім» жобасын жүзеге асыруды ұсынады. 

Өлмейтұғын артында сөз қалдырған...
естелік-эссе

«СЫР БОЙЫ»-90

Қазір қайта-қайта қаузап, 
дамыта алмай жүрген салалық 
журналистиканың экономика-
лық бағытын ол бағындырғалы 
қашшан. Осы тақырыптағы кез 
келген тілшінің тісі батпай-
тын терминдерді, макроэконо-
микадағы кәнігі экономистер 
қолданатын көрсеткіштерді 
пай даланып, жатық тілмен тү-
сін діргенде сараптама мақала 
қалың оқырманның ұғымына 
бірден сіңеді.

Сол сараптамалар екі-үш 
күн зерттеліп, содан соң жа-
зылады деп ойласаңыз, қате-
лесесіз. Өйткені күнделікті 
шығып жатқан газетте «мақа-
ланы ертең немесе арғы күнге 
дайындаймын» деген түсінік 
болмайды. Тек  жедел түрде, 
осы нөмірге! 

Мұндайда Жолдасбек аға 
статистика, экономика басқар-
маларына телефон соғып, 3-4 
цифрды сұрап алады да, шұғыл 
диктовкаға отырады.  «Жалақы 
қоры», «рентабельділік», «өзін-
дік құн» деген түсініктердің 
айналасындағы әлгі цифрлар 
салмақты сараптаманың жүгін 
көтеріп, тап-тұйнақтай тізіле 
қалады.

Диктовка дегеніңіз – «Сыр 
бойының» аға буын журналис-
тері әбден меңгерген өнер. 
Өйткені, күнделікті шығатын 
газеттің астық шайнаған ком-
байн сияқты қарқынына қағаз 
шимайлап отыратын тілші тө-
теп бере алмас еді. Сондықтан 
Жолдасбек аға ойындағысын 
сол мезетте сөз маржанына ай-
налдырып, терушіге диктовка 
жасайды. Қолға алған тақы-
рып төңірегінде түйдек-түйдек 
ойлар, орынды салыстыру-
лар, таңдаулы теңеу лер, кейде 
сыни көзқарастары  қосылған 
толыққанды материал ертең-
гі нөмірге жарқ ете қалады. 
Журналистің ой орамынан, те-
рушінің пернетақта бетіндегі 
сыр тылдаған саусақтарынан 
төгіліп түскен мақала осылай-
ша оқырманына жол тартады. 
Өкініштісі, бір-бір компью-
тердің мониторына телмірген 
біз  диктовкаға машықтана ал-
мадық.

Жолдасбек Ақсақалов «Ле-
нин жолы», қазіргі «Сыр бойы» 
газетіне университет бітірген 
бойда корректор болып жұ-
мысқа қабылданды. Ол кезде 
оқу бітіріп келген жас маман-
дардың барлығы еңбек жолын 
корректорлықтан бастап, аз-
ды-көпті тәжірибе жинақтаған 
соң барып тілшілік қызметке 
ауысатын. Осы мектептің қаза-
нында қайнаған қаламгерлер, 
ең алдымен, сауатты жазуға тәр-
биеленді. Нұрділда Уәлиевтей 
принципшіл бас редактордың 
тұсында өнеркәсіп, транспорт 
бөліміне тілшілікке ауысқанда 
осы салалардың өзекті мәселе-
лерін терең зерттеді. Түп-тамы-
рын қазып жазды. 

Өмірімізге нарықтық эко-
номика енгенде жос парлы эко-
номиканың  кем шін тұстарын, 
алып кәсіп орындардың күй-
реуіне себеп болған жағ дай-
ларды, нарықтың та лаптарын 
оқырманға тү сіндірді. Масыл-
дықтың ауылынан ірге ажыра-
тып, әркімнің өз күнін өзі көруі 
керектігін әр мақаласына өзек 
етті.  Экономика мен қаржы 
салалары бойынша орыс тілін-
де шығатын газет-журналдар 
мен әдебиеттерді үзбей оқып 
білімін жетілдірді. Әлі күн-
ге дейін оның жұмыс үстелі 
есеп-қисаппен байланысты ма-
териалдардан босамайды.

Заманның ағымы оғ ан іле-
се алғандарды ға на жағалауға 
шығарып тас  тамайды. Өзгер-
мелі уа қыттың жалына жарма-
сып, ескі мен жаңаның ара-
сынан «алтын ортаны» тапқан 
журналистің өнімі өтімді бо-
лады. Экономика, бухгалтерлік 
есеп, қаржыға қатысты шығып 
жатқан қаулы-қарарларды, 
олар  дағы өзгерістерді қағыс 
қалдырмайтын қырағылығы 
аталған салаларды басқарған 
адамдармен тең дәрежеде пі-
кір алмасуына, қажет кезінде 
сынап жазуына мүмкіндік бер-
ді.  Сынды қабылдай білетін, 
сөзге тоқтайтын азаматтар «ме-
нің жұмысымды сынадың» деп 
қырын қарамай, қайта кем ші-
лікті мойындайтын. «Жазыл ған 
жайдың жаңғырығы», «Сыр 
бо йының» сынынан кейін» де-
ген айдарларда мақалада көр-
сетілген олқылықтардың шын 
мәнінде орын алғанын, оны 
жөндеу үшін барлық шара 
қарас тырылғанын баяндаған 
хаттар үзбей жарияланатын еді.   

«Сыр бойына» бас редак-
тор болған тұста күнделікті 
нөмірдің қарбалас жұмысының 
арасынан уақыт тауып, эко-
номикалық сараптама жазуды 
тоқтатпады. Бұл – бас редактор 
үшін басы артық, ауыр жұмыс. 
Бірақ өзі қол қойып отырған ба-
сылымда бүкіл нөмірдің жүгін 
көтеретін мақала жарияланса 
деген жанашырлығы шаршаға-
нын ұмыттырып жіберетін. 

Соңғы жылдары Жолдасбек 
аға адамзат тарихындағы ай-
тулы оқиғалар, олардың се-
бептері мен салдары, әлемдік 
саясаттағы серкелер туралы 
терең зерттеу лер жазып жүр. 
Мақалалары қайбір жылы кітап 
болып жарық көрді. Рузвельт, 
 Черчилль, Сталин сияқ ты тұл-
ғалардың өмірі, тауып айтқан 
цитаталары, олардың бәріміз 
білетін тарихи оқиғалардың 
бетбұрысына әсер еткен іс-әре-
кеттері  оқырманды қызықты-
рып отыр.  Ұзақ жылдар бойы 
жеті қат құпияның астында 
жатқан деректерді, ел, жер, 
адамдар тағдырына байланы-
сты архивтік материалдарды 
жалпақ жұртқа түсінікті етіп 
жеткізу де аз жұмыс емес. 

Ол қазір басылымның эко-
номика бөлімін басқарады. 
Әлемдік экономика, алпауыт 
елдердің бір-біріне салған санк-
циялары, оның дамушы елдерге 
тиетін зардабы, мұнай, жалпы 
шикізат рыногындағы күрделі 
ахуал туралы сағаттап айтуға, 
сараптап жазуға әрдайым әзір. 
Бір қызығы, уақыт та, қызмет 
те оның шығармашылыққа қа-
тысты қағидасын өзгерте алма-
ды. «...Көзің жетпеген дүдәмал 
ақпаратты материалыңа пайда-
ланба! Күмәнді цифр лардан ай-
налып өт. Алыс тан орағытпай, 
айтарыңа бірден көш».

Корректордан 
бас редакторға 
дейінгі жол

«...Көзің жетпеген дүдәмал ақпаратты материалыңа 
пайдаланба! Күмәнді цифрлардан айналып өт. Алыс тан 
орағытпай, айтарыңа бірден көш». Бұл – облыс журналис
тикасында өз орны бар Жолдасбек Ақсақаловтың қырық 
жылға жуықтаған еңбек жолындағы басты ұстанымы. Өз
гелерге де,  ізінен ерген бізге де осы ақылкеңесті айтады.

Гүлжазира ЖАЛҒАСОВА.

«Сыр бойы» – аймақ баспасөзінің 
қара шаңырағы деп аса зор мәртебемен 
ардақтала аталатын басылым. Басылым-
ның сарғайған парақтарына көз сал-
саңыз, ХХ ғасырдың күнгейін де, көлең-
кесін де көрсетіп, сол жылдардағы жан 
жадыратар жетістіктеріміз бен көңіліміз-
ге кірбің салар кемшіліктерімізді қалам-
ның ұшымен түртіп, тұтас бір дәуірдің 
жылнамасын жазып шыққан. Бүгінгі 
«Сыр бойы» тәуелсіз Қазақстанның қа-
лыптасу кезеңіндегі қиындық пен қы-
зыққа толы әр күннің куәгері.

«Сыр бойы» 90 жыл көлемінде аймақ 
халқының сырласы мен мұңдасы бо-
лып, көзайымына айналды. Содан болар, 
«Осы газет несімен қымбат?» деген ой 
мазалап, лебізімді ақ қағаз бетіне түсіру 
үшін қолыма қалам алған жайым бар. 
Мен «Сыр бойының» кезіндегі қызмет-
кері ғана емес, сонау 60-жылдардан бергі 
оқырманы ретінде басылымның аты да, 
заты да түбірінен түгелдей өзгергенінің 
куәсімін. Бұл газетте небір танымды 
тұлғалар, айтулы азаматтар, қарымды 
қаламгерлер қызмет еткен. Өлмейтұғын 
артында сөз қалдырған олар жайлы да 
айтарым бар. Сонымен...

Қайдасың, қайда, 
сол жылдар...

Әлі есімде, біздің «Бірлестік» ауылы 
заманында ақ бас толқындар жары-
са жүйткіп, жағаны ұрғылап жататын 
Арал теңізінің қойнауына қоныс тепкен. 
Ұлы Отан соғысынан туған топырағына 
аман-есен оралған марқұм Аққали әкем 
газет-журналды жастана жатып оқушы 
еді. Айтқандай, қазақ тілі мен әдебиеті 
пәнінен қарымды қаламгер Әбдірей-
ім Есендіков есімді ағай дәріс беретін. 
Әбдірейім ағай: «Еркін балам, сенің 
шығарма жазуға бейімің бар, қаламыңды 
ұштап, жазуға кіріс» дейтін үнемі. Менің 
бала кезден қолыма қалам алып, жазуға 
талаптануыма осы Әбдірейім ағайдың 
септігі тигенін күні бүгінге дейін сағы-
нышпен еске аламын.

Ол кезде ауылға газет-журналдарды 
«Попов» атты кеме таситын. Күн сайын 
түс ауа жаңғырық салатын «Поповқа» 
сол кездегі хат тасушы марқұм Кішке-
не есімді ағамен бірге ескекті қайықпен 
барушы едік. Өйткені, кезіндегі «Ле-
нин жолы» («Сыр бойы»), «Қазақстан 
пионері» газеттері мен «Балдырған» 
журналдарына жазғандарымды жіберіп 
жүретінмін. Ұмытпасам, 5-сыныпта оқи-
тын кезім болар, «Ленин жолына» пар-
талас досым Айжарық Әбішев жайлы 
жазған «Балықшы бала» деген тырнақал-
ды туындым жарияланды. Бұдан кейін 
де қысқа да нұсқа мақалаларым «Ленин 
жолында» жарияланып тұрды. 

1968 жыл болатын. Журналист маман-
дығына оқытатын жалғыз ғана жоғары 
оқу орны кезіндегі С.Киров атындағы қа-
зақ мемлекеттік университетіне ат басын 
тіредім. Өкініштісі сол, шығарма жазу-
дан 5 те 4, қазақ әдебиетінен 5, ал қазақ 
тілінен 4-тік баға алған менің оқуға қа-
былдануға мүмкіндігім болмады. Себебі, 
сол жылы журфакқа түсушілерге шет тілі 
пәнінен емтихан тапсыру аяқ астынан ен-
гізілді. Шет тілінен дәріс алмаған менен 
«тапсырамын» деген жазбаша келісім 
алынды. Алдымызға ағылшын тілінде 
жазылған бір ғана сөйлем беріліп, осы-
ны тәржімалау тапсырылды. Қолымызда 
ағылшын-орыс тілінде жазылған сөздік 
те бар. Аудармаға жанталаса кіріскенмін. 
Белгіленген уақытта сөйлемді аударма 
жасауға мүмкіндік болмады. Алдымен 
сол кездегі журналистика факультетінің 
деканы Тауман Амандосовқа барғанмын. 
Ол кісі қамқорлық қолын созғысы келіп-
ақ еді, бірақ емтихан қабылдаған орыс 
әйелі келісімін бермеді. Енді қайда ба-
рамын? Айдап отырып «Лениншіл жас» 
газетіне барып жазғанымды қалдырып 
кеттім, көп ұзамай «Шет ауылдағылар 
шет тілін қалай оқиды?» деген көлдей 
материалым жария ланды. Осы жазба-
ның септігі тиген болар журфактан дәріс 
алып, мамандығын иелендім. Жазба 
үстінде досым, қарымды қаламгер Қази 
Данабаевтың бітім-болмысы еріксіз ойға 
оралады. Өйткені Қази екеуміз Аралдың 
толқынында туып, бесігімізді толқын-
ның тербеуімен бірге өстік. Оқуға түсіп, 
сол кездегі ұлағатты ұстаздардан бірге 
дәріс алдық. 

Әуелбек Қоңыратбаев ағамыз қызық 
адам болатын. Киім киісі, жүріс-тұрысы 
аса қарапайым. Тірі шежіре дерсің. Ол 
кісі лекция оқыған кезде аудитория іші 
сілтідей тына қалатын. Лекция соңынан:

– Әй, Еркін, Қази, менің мына мақа-
ламды «Ленин жолына» Қомшабайға 
апарыңдар, – деп апта сайын жұмсап 
алатын.

Біздер қуана-қуана жүгіреміз, өйт-
кені біздің де жазғандарымыз бар, содан 
да «Ленин жолына» барғымыз келіп-ақ 
тұратын. Бір бөлмеде Қомшағаң, Жақ-
сылық Түменбаев, Әбдіхан Айдаров, 
Рыс ты Бекбергенова апай отыратын. 
Қомшағаңнан тапсырма алатынбыз. 

...Ұмытпасам, 70-жылдардың қазан 
айы болса керек. Ол кезде мен Тереңөзек 
аудандық «Еңбек туы» газетінде қызмет 
істейтінмін. Сол кездегі газет редакторы 
марқұм Ізхан Досмағамбетовтің тапсыр-
масымен «Қараөзек» қой совхозының 
қысқа әзірлігі жайлы мақала жазуға ісса-
парға шыққаным бар. Совхоз директоры  
Зиянсыз Мыңбаев, ал бастауыш партия 
ұйымының хатшысы әкемнің туған інісі, 
яғни, үзеңгілес ағам Әбжәми Сұлтан-
гереев болатын. Астыма Әбжәми аға 
өзінің қызмет көлігін берген. Іссапар ба-
рысында қой отарларын аралап, малшы-
лар қыс тауларының жай-күйімен, жем-
шөптің, қора-қопсының дайындығымен 
егжей-тегжейлі танысқанмын. Сөйтсем, 

шаруашылықтың қысқа әзірлігі сын кө-
термейді. Жем-шөп жеткіліксіз дайын-
далған, малшылар қыстаулары мен қой 
қоралары жөндеу көрмей аңғал-саңғал 
күйінде тұр. Қыс болса – қыр астында. 
Сонымен сын мақалама «Қараөзекте қар 
жау май ма?» деп ат қойып, аудандық га-
зетке ғана емес, облыс тық газет – «Ленин 
жолына» жолдағаным бар.

Мақала жарыққа шыққасын «Қараө-
зек» қой совхозы басшыларының мәсе-
лелері аудандық партия комитетінің бю-
росында «май шаммен» қаралып, совхоз 
директоры сөгіс, партком хатшысы ескер-
ту алып, естерін әрең жинағандары бар. 
Ол кезде аудандық партия комитетінің 
бірінші хатшысы қатал да  талапшыл 
басшы Қонысбек Қазантаев болатын. 
Айтқандай, осы шаруашылықтың парт-
ком хатшысы әрі аудандық партия ко-
митетінің бюро мүшесі Әбжәми ағам 
ескерту алғасын реніш білдіреді екен де-
сем, қайта: «Дұрыс жазғансыз, айтпаса 
шөптің басы қимылдамайды ғой. Біздің 
«Қараөзекке» де қыс келіп, қар жауады, 
дайындыққа кірісеміз» деп жылы ғана 
жымиып, алғыс айтқаны күні бүгінге 
дейін есімнен кетер емес. 

Біздің қаламгер болып қалыптасуы-
мызға заманында осы газетте қызмет 
істеген талай текті тұлғалардың септігі 
тигенін айта кету ләзім. Киелі де шуақты 

шаңырақтағы қаламы ұшқыр, ойлары 
өткір талай азаматпен сыйлас та сырлас, 
тұз-дәмдес болғанымызды мақтаныш 
етеміз. Шынында да облыстық газеттің 
қызметкерлері «сен тұр, мен атайындар» 
болатын. Айтайын...

Ақжарқын аға Құрманғали Ажаров, 
ақ жолмен жаза баспай жүретін До-
смағанбет Баекеев, ағайынды Шәкірат 
пен Шәкізат Дәрмағанбетовтер, дала-
дай дархан Дархан Сапар, сері ағамыз 
Қомшабай Сүйінішев, сын-сықақтың 
саңлағы Мырқы Исаев, жүрегі жомарт, 
алақаны ашық Ақберген Ержанов, бел-
гілі жазушы Жақсылық Түменбаев, 
ұшқыр қаламды қаламгер Әбдіхан Ай-
даров, сынның серкесі Өтеген Жаппар-
хан, айтар ойын юмормен өрнектейтін 
Қайырбек Мырзахметов, салмақты да 
салиқалы ақын Әскербек Рахымбеков, 
зиялылығы қолтаңбасынан сезілетін Ай-
жарық Сәдібеков, қарапайым қалпынан 
айнымай жүретін Нұрпейіс Байғараев 
пен Шайзада Рахметбеков, қаламы сем-
сер Құттыбай Сыдықов пен Қази Дана-
баев, арқалы ақындар Рысты Бекбергено-
ва мен Асқар Кіребаевтар қызмет істеген 
бұл басылымның тарих парақтарындағы 
тәлімі мол.

Сөзі сойыл, 
қаламы семсер

Қаламгер Құтекеңмен, Құттыбай Сы-
дықовпен мен бала кезден таныс бола-
тынмын. Біздің таныстығымызға оның 
«Торы» деген әңгімесі себепші болған 
еді. 

Құттыбай батыл, бірсөзді жан бола-
тын. «Тура биде туған жоқ» дегендей, 
тура айтудан да, жазудан да жасқанбай-
тын. Содан болар, басына таяқ та тиетін. 
Кезінде Құтекең:

– Бір оқиға айтайын, – деген-ді, – 
«Таң» совхозында комсомол комитетінің 
хатшысымын. Баяғы партия комитетінің 
қолбаласымыз ғой. Маған партияның 
анда-мұнда жұмсап отыратыны ұнаған 
жоқ. Қолыма қалам алдым да «Біз бала-
мыз ба?» деген мақаланы көсілте жазай-
ын. Оны «Ленин жолы» газеті «мен мұн-
далатып» бергені бар. Сол сол-ақ екен 
билік басындағылар «Құттыбай деген 
кім?» деп естерін жиып, аяқтарын бай-
қап басатын болды. Менің тырнақалды 
туындым осы болатын.

Құтекең республикалық «Заң» га-
зетінің Қызылорда облысындағы мен-

шікті тілшісі қызметін атқарып жүрген 
кезі болатын. Мен ауданда қызмет істей-
мін. Бір күні «Заң» газетінде Құтекеңнің 
«Қ.... қалай қодыраңдайды?» деген ай-
қайлы атпен аудан әкімін сын садағына 
алған материалы жарық көрді. Мені де-
реу әкім шақыртты.

– Саған тапсырма, мына Құттыбай-
дың мақаласына жауап жаз. Болды, бара 
бер, – деген әкімнің бет-жүзі қарауытып 
кеткен.

Әкім тапсырма берді екен, қол астын-
да болғандықтан, орындамасқа лаж жоқ. 
Десе де, бойымды ағалы-інілі сыйлас 
қаламдас досым Құтекеңнің ренішіне 
ұшыраймын-ау деген сезік те бар. Со-
нымен «Заң» газетіне «Жазылған жай-
дың жаңғырығы» айдарымен «Қ... емес, 
Құттыбай неге қодыраңдаған?» деген 
әкім материалы шықты. Ертеңіне ауданға 
Құтекең келсін. Отты көзінен қаймығып 
мен отырмын. Жо... жоқ, жылы ғана жы-
мия қараған ол:

– Білем, білем, сендер әкімнің айтқа-
нынан шыға алмайсыңдар. Қатын-бала-
ны да асырау керек ғой. Саған ренжімей-
мін, бірақ тағы әкіміңді ойсырата жазуға 
келдім, – деген-ді.

Ұзын сөздің қысқасы сол, Құтекеңе 
қайта жазуды қойдырып, аудан әкімімен 
төс қағыстырып, келісімге келтіргенім 
бар.

Құттыбай журналист қана емес бел-
гілі жазушы болатын. Оның баспадан 
шыққан «Белгі», «Табиғат трагедия-
сы», «Қилы-қилы тағдырлар», «Сарын», 
«Босқындар» атты кітаптарын оқырман-
дар жылы қабылдады. Сондай-ақ оның 
бір томдық шығармалар жинағы «Сыр-
дария кітапханасы» томдығы құрамынан 
ойып тұрып орын алды.

Иә, марқұм Құтекеңнің 60 жылдық 
торқалы тойына «шақыру қағазын» тара-
тып жүргенде кенеттен қайтыс болғанын 
біреулер білсе, біреулер білмес. Тойға 
емес, қабырғаңды қайыстырар қазаға 
байланысты қаралы хабар келіп жетті. 
Құттыбаймен қоштасудың қаралы жиы-
нына иін тіресе жиналған жұртшылықтан 
көз сүрінеді. Алғашқы сөз кезегін алған 
Сыр елінің ағасы Сейілбек Шаухама-
нов: «Құттыбай әділдік жолымен жүріп, 
әкесін тыңдамауға бар қайсар азамат еді» 
деген баға берген-ді. Шынында да, Құте-
кеңе мұнан төмен баға беру әсте мүмкін 
емес. 

Құттыбай – суырылған семсердей ең-
кеймей өткен ер еді.

Өлеңімен өзіне
ескерткіш орнатқан
1968 жылдың тамыз айы. Кезіндегі 

 Н.Гоголь атындағы педагогикалық инс-
титуттың филология (қазақ тілі мен әде-
биеті) факультетіне емтихан тапсыру 
үшін жүздеген жастар бір есік алдында 
иін тіресіп тұрмыз. Бір-бірімізді таныма-
сақ та әзіл әңгіме өрбітіп те қоямыз. Сон-
да бір кең иықты, палуан денелі жігіт:

– Әй, жігіттер, «тышқан ініне кіре 
алмай тұрып, құйрығына қалжуыр бай-
лаған екен» деген бар, – деген-ді.

Сап тыйыла қойдық. «Бұл кім бол-
ды?» екен деген оймен қол алысып, аты-
жөнін сұрағанмын.

– Мен Қази Данабаевпын.
– Білемін, білемін, білгенде қандай, 

сен өлең жазып жүрсің ғой.
– Ал, сен кім боласың?
– Мен Еркін Әбіловпін.
– Оу, Еркін, сен екенсің ғой, мен де 

сені білемін. «Қазақстан пионері», «Ле-
нин жолы» газеттерінде шыққан мақала-
ларыңды оқып жүрмін, – деген ол мені 
қапсыра құшақтай алды.

Бітті. Дос болуға одан артық себептің 
біз үшін керегі де жоқ болатын. Екеуміз 
де оқуға қабылдандық. Төрт жыл бойы 
жатақхананың бір бөлмесінде жатып, 

тонның ішкі бауындай араластық. Со-
дан да Қазидың бітім-болмысын, оның 
шығармашылықтың шырқау шыңына 
шыққанын менен артық ешкім де біл-
мейді десем, асыра айтқандығым болмас.

...Қази досымның қайтқанына жыл 
толғанда ақын Асқар Кіребаев:

– Қази туралы ендігі жерде өз шығар-
малары айтады. Көзі тірі достары мен 
қаламдастары айтады. Ол туралы әңгіме-
лер әлі алда, – деген-ді.

Біздің қанатымыздың қатайып, буы-
нымыздың бекуіне облыстық «Ленин 
жолы» (бүгінгі «Сыр бойы») газетінің 
септігі тиді. Біздің студент кезімізде осы 
газеттің мәдениет және өнер бөлімінің 
меңгерушісі Қомшабай аға Сүйінішев 
болатын. Біз осы кісінің төңірегінде 
жүретінбіз. Қазидың өлеңдері «Ленин 
жолында» Қомшекеңнің қолдауымен 
жиі-жиі жарияланып жататын.

Әлі есімде, институтты тәмамдаған 
соң мен Тереңөзек аудандық «Еңбек туы» 
газетіне әдеби қызметкер, ал Қази облы-
стық «Ленин жолы газетіне корректор 
болып орналасты. Аз ғана уақыт жұмыс 
істеген ол туған топырағы «Қарақұм» 
совхозына кетті. Шамасы, ата-ананың 
айтқанынан жаза басуды жөн көрмеген 
болар. Десе де, бұрқырата жазуды қой-
ған емес. Содан болар 1979 жылы Қы-
зылордаға қайта келіп, облыстың кәсіпо-
дақтары шығармашылық үйінің әдіскері, 
директоры болды. 1984 жылы облыстық 
телерадио хабарларын тарату комитетін-
де аға редактор, ал 1989 жылдан өмірінің 
соңына дейін «Сыр бойы» газетінде 
тілші, бөлім меңгерушісі, редактордың 
кеңесшісі болды. Бұл Қазекеңнің нағыз 
кемелге келген шағы еді. Оның тосын 
тақырыптарға жазған мақалаларын 
оқыр мандар іздеп жүріп оқитын.

Қази – халқын қалтқысыз сүйген аза-
мат. Қази – қаламы ұшқыр журналист. 
Қази – дарабоз жазушы. Қази – мәрте-
белі поэзияны жан-жүрегіне қондырған 
болмысы бөлек ақын еді...

Қазекеңді ақын еді дегенде, ойыма 
бір тосын жағдай орала кетпесі бар ма?! 
Ұмытпасам, 80-жылдар болуы керек. 
Қази екеу міз Алматыға ат басын бұрған-
быз. Мақсатымыз – «Жалын» баспасына 
Қазекеңнің өлеңдер жинағын тапсыру. 
Өкініштісі сол, Қазекең қос елідей дәп-
терге жинақталған өлеңдер топтамасын 
ұмытып, көшедегі телефон жәшігіне тас-
тап кетіпті. Табылмады. Сонда Қази:

– Мен енді өлең жазуды қоямын, – 
деп кесіп айтып еді. 

Айтқан сөзден қайтпайтын Қази поэ-
зияны қойып, прозаға бет бұрды. Десе 
де, Қазекең өмірінің соңғы жылдары 
поэ зияға қайта бетбұрыс жасап, белгілі 
әдебиетші-ғалым, ғылым докторы, про-
фессор Құлбек Ергөбек дөп басып айт-
қандай, «Өлеңімен өзіне де ескерткіш 
орнатып кетті...»

Шығармашылығы сан қырлы Қа-
зидың туындыларын жас ақындардың 
«Көктем тынысы» (1975 жыл),  Сыр 
бойы қаламгерлерінің «Дария жыры» 
(1983 жыл), тағы басқа жинақтарда жа-
рық көрген. Қазекеңнің «Гүлдәурен», 
«Ақ кептер», «Сағыныш екен бала кез» 
хикаяттары мен оншақты деректі кітап-
тары қазақ әдебиетіне қосылған теңдес-
сіз туынды болып қалды. Айтқандай, 
республикалық «Жалын» альманағы 
ұйым дастырған әдеби конкурстың бір 
емес, екі мәрте топ жарған жүлдегері. 
Журналистік қызметі де жеміссіз емес. 
Ол бірнеше мәрте «облыстың үздік жур-
налисі» мәртебесін иеленсе, М.Шоқай 
атындағы сыйлықтың иегері және облыс 
әкімінің стипендиаты атанды.

Қази досымның ертерек өмірден 
озғаны жаныма батады. Тағдырдың жаз-
мышына қолдан келер шара бар ма, сірә? 
Ол күні бүгінге дейін тірі жүргенде небір 
айтулы шығармалар шыңы биіктей түсер 
еді. Әттең...

...Қази айықпас дертке шалдықса да, 
қолынан қаламын тастаған жоқ. 

Қазекеңнің қайтыс боларда жазған 
«Сен аман бол, Қазақстан» атты өлеңі 
еліміздің бас газеті «Егемен Қазақстан-
да» 2008 жылдың мамыр айында жария-
ланды. Өлеңге алғысөз жазған айтулы 
ақын Фариза Оңғарсынова: «...Ақжарқын 
азамат дүниеден жас кетті. Биыл мау-
сымның басында өмірден озғанына бір 
жыл толады. Қази ауырып жатқанда 
маған хат жазып, ішіне өзінің бір өлеңін 
салып жіберіпті. Ардақты азаматтың сол 
соңғы жазған өлеңін халық сүйіп оқитын 
«Егемен Қазақстан» газетіне ұсынуды 
жөн көрдім» деген.

Қазекеңнің осы өлеңіне сазгер-әнші, 
жерлесіміз Елена Әбдіхалықова «Сен 
аман бол, Қазақстан» атты патриоттық 
ән шығарады. Ендігі сөз кезегін Қазекең 
айтқан осы жыр жолдарына берелік.

Көтеріп көк жиектен делегейін,
Келесің ақ бауырлы кемедейін.
Мен болмасам, болмайын,
Қазақстан!
Сен аман бол,
Сен үшін мен өлейін.

Құлайын Қызылқұмда қызыл нардай,
Ізіңнен жатайыншы жүзімді алмай.
Саулығыңды тілеймін жаратқаннан,
Қурап, жанып кетсем де түгім қалмай.

Ақ сарайың тартатын көз алыстан,
Ақ сәулесі әлемге тарап ұшқан.
Мен болмасам болмайын,
Сен аман бол,
Жаһандағы жалғызым Қазақстан!
Иә, Құлбек Ергөбек айтқандай, өле ңі-

мен өзіне ескерткіш қойып кеткен Қазе-
кең мәңгі тірі. 

Еркін ӘБІЛ,
Жазушыжурналист.



– Тәуелсіздік-
тен кейін бой кө-
терген Елорданың 
дамуы елдің көз 
алдында. Баста-
пқы кезде онда 270 
мыңға жуық халық 
тұрса, қазір оның 
саны миллионға 
жетті. Көз қызыға-
тын ғимараттар салынды, сол 
жағалау игерілді. Ол арманнан 
ақиқатқа айналған қала бола 
алды. Өсті, өрледі, көп қызыға-
тын, дүние жүзі тамсанатын 
деңгейге жетті. Мұнда, әрине, 
Тұңғыш Президент Нұрсұлтан 
Әбішұлының, құрышқолды 
құрылысшылардың, ақыл-ойы 
жүйрік сәулетшілер мен істің 
де, қаржының да көзін таба біл-
ген қаржыгерлер мен инвестор-
лардың, ең бас тысы, халықтың 
ізгі қолдауы бар. Елорда – ел 
тірегі, тәуелсіздіктің асқақ 
жемісіндей. 

Ұлттық брендке айналған 
домбырамыздың құрметіне де 
былтыр Елбасы пәрменімен 
арнайы жарлық шықты. Биыл, 
міне ұлттық домбыра күнін 
екінші жыл қатарынан той-
лап отырмыз. Домбыраның 
құдіретін өзімізден бөлек, өзге-
лер де ұғынды. ЮНЕСКО-ның 

шешімі бойынша қазақтың ұлт-
тық аспабы мен күйі адамзат-
тың материалдық емес мәдени 
мұраларының тізімінде. Бұл 
–  исі қазақты қадірлеу, оның 
ұлттық аспабын құрмет тұтқан-
ның белгісі,  – деді Мира Жо-
мартқызы. 

Кеште жастар театрының 
әртістері ақын Қадыр Мыр-
залиевтің «Домбыра» атты 
кітабынан үзінділер оқыды. 
Халық әндері мен күмбір-
лі күй көкке әуеледі. Мұнан 
бөлек, шарада «Жастар жылы» 
аясында қалалық мәдениет 
және тілдерді дамыту бөлімі 
ұйымдас тырған байқаудың 
қорытындысы жария ланды. 
Шығармашылықты одан әрі 
шыңдаған өнер сайысында 
С.Май қанова атындағы мәде-
ниет үйі үздік деп танылып, 
ұжым арнайы дипломмен мара-
патталды.

САЛТАНАТ

ШАТТЫҚ ШЫРАЙЫОҚЫРМАН ОЛЖАСЫ

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе:  
70-00-52  телефон ы арқылы байланысуға 

болады. E-maіl: smjarnama@mail.ru

Ержан ҚОЖАСОВ.

Газетіміздің келесі саны 13 шілде, сенбі күні шығады.

Мерекенің арқасында қала 
көшелерінен домбыра ұстаған 
жастар мен балаларды тым жиі 
байқап, қашанда заманауи ән 
орындалатын ойын-сауық ор-
талықтарынан қазақы күйдің 
күмбірін ести бастадық. Әрине, 
көңіл қуанып, ұлттық рухың кө-
теріледі мұндайда. Сенбі күні 
осы ұлттық мерекеге орай «Aray 
sity mall» ойын-сауық орталы-
ғында дүйім жұртты домбыра 

үніне ұйытып, қазақ күйін әуе-
леткен шара өтті. Басты ұйым-
дастырушы – «Қазгермұнай» БК 
ЖШС-ның жас мамандар кеңесі.

Облыстық филармония және 
Қазанғап атындағы Қызылорда 
музыкалық колледжінің кәсіби 
домбырашыларынан бөлек, ұлт-
тық аспапта күй тарта алатын 
кез келген қала тұрғыны шарада 
өнер көрсетті. Домбыра шертуді 
жаңа үйренген балақайлар да 

көппен ілесіп, күй тартып, ұлт-
тық мұрамыздың қаншалықты 
бай әрі әсерлі екенін ұғына 
түсті. Иә, бұл – Қадыр ақын айт-
пақшы «нағыз қазақтың қазақ 
емес, домбыра екенін» дәлелдеп 
берген жиын. Себебі, сауда жа-
сауға келген кез келген адам бұл 
маңайды айналып өтіп кете ал-

май, қазақ күйінің күмбіріне ел-
тіп, домбырашылар думан көрі-
гін қыздырды. Мұнан бөлек, 
«Қазгермұнай» БК ЖШС-ның 
жас мамандары ұлттық аспап-
қа қатысты сауалдар қо йып, 
келушілер арасында ойын ой-
натып, арнайы сыйлықтар 
үлес   тірді. Айтпақшы, шарада 
ор  тадан суырыла шығып өнер 
көр сеткен балалар да сыйлық-
сыз қалмады. 

Сондай балақайлардың бірі 
– Алида мен Даниял Төлепбер-
геновтер. Кішкентайлардың бірі 
көпшілік алдында «Еркемайды» 
тартса, бірі «Кеңес», «Беу-ай-
дай» күйлерін төгілдіре орын-
дады. 

– Ұлттық аспапта күй тар-
туды әрбір қазақ баласы білуі 

керек. Себебі, домбыра арқылы 
тарихты, ұлы тұлғаларды тани 
түсесің, ізденесің. Егер дом-
быраға ден қойсаң, үйренудің 
қиындығы жоқ. Өзім екі апта-
да-ақ алғашқы күйді орындай 
бастадым. Әрине, ұлт өнерін 
меңгеру үшін алдымен еліңе 
деген махаббат керек, – деді 11 
жастағы Даниял. 

Сауда орталығындағы ду-
манды шараның елге пайдалы 

болуына атсалысқан «Қазгер-
мұнай» БК ЖШС мамандары-
ның барлығы дерлік  жастар. Иә, 
олар –  кәсіпорында алты жыл 
бұрын құрылған жас мамандар 
кеңесі ұйымының мүшелері. 
Бүгінде ұйым жүзден аса ма-
манның басын біріктіріп, ұлтқа 
ұпай әкелетін шаралар ұйымдас-
тырып, елге көмек көрсетеді. 
Кәсіпорында экономист болып 
қызмет атқаратын Ержан Аяпов-
тың айтуынша, бұл жұмыстар 
қайырымдылық, қоғамдық және 
кәсіби бағытқа негізделген. 

Жалпы, «Қазгермұнай» БК 
ЖШС – табысының бір бөлігін 
халықтың әлеуметтік жағ дайын 
жақсартуға бағыттаған облыс-
тағы жетекші мұнай-газ ком-
панияларының бірі. Бизнестің 
әлеуметтік жауапкершілігін арт-
тыруды жолға қойған серіктестік 
аймақтағы медициналық меке-
мелерді заманауи құрал-жаб-
дықтармен жарақтандыруға, 
оқу орындарының материал дық-
техникалық базасын ны ғай туға 
қаржы сала отырып, әлеуметтік 
салаларды дамытуға қолдау көр-
сетеді. Бүгінде көмірсутек шикі-
затын барлау, өңдеу, шығару, 
өткізу қызметтерін Қызылорда 
облысының Оңтүстік Торғай ой-
патындағы Ақшабұлақ, Нұралы, 
Ақсай кен орындарында жүзеге 
асыратын «Қазгермұнай» БК» 
ЖШС – облыста ғана емес, Қа-
зақстанның мұнай шығару сек-
торындағы ірі компаниялардың 
бірі. 

Иә, халыққа қолдау көрсе-
туден бас тартпайтын «Қазгер-
мұнай» БК» ЖШС-ның Ұлттық 
домбыра күніне орай ұйымдас-
тырған бұл шарасы ұлт мерей-
ін өсіргені анық. Себебі, дом-
быра – қазақтың жаны, құнды 
қазынасы. Думанды шараның 
елді біріктіріп, сапалы өтуіне 
атсалысқан мамандардың ай-
туынша, кәсіпорын ұлт мұрасын 
ұлықтайтын шараларды жалғас-
тыра бермек.

Ұлт мұрасы ұлықталған күн
Алаштың санғасырлық тарихы, бар болмысы, мұңы 

мен зары – домбыраның бойында. Қазақтың қай үйіне 
барсаңыз да Құраннан кейін төрден табылатын дүние бұл. 
Өткен жылы ҚР Тұңғыш Президенті – Елбасы Нұрсұлтан 
Назарбаев «Ұлттық домбыра күнін» белгілеу арқылы ру-
хани мәдениетімізге серпін берді.

Айдана ЖҰМАДИНОВА.

Қос мереке 
қуанышы

Демалыс күндері қаланың әр бұрышында әсем ән 
мен күй қалықтады. Қос мереке қарсаңында қалалық 
мәдени-демалыс паркі көркем безендірілді. «Ел тірегі – 
Елорда, ұлт мұрасы – домбыра» деген қанатты сөзбен 
көмкерілген жазба да мереке көркін ашып, кезекті кон-
церттік бағдарлама көрерменге шаттық сыйлады. Салта-
натты шарада қала әкімінің орынбасары Мира Қазбекова 
тұрғындарға тілегін жеткізді. 

Мөлдір ҚАЛЫМБЕТ.

«Қызылорда облысының 
Полиция департаменті» мем-
лекеттік мекемесі Қызылорда 
қаласы, Сырдария өзенінің сол 
жағалауынан салынған көпқа-
батты тұрғын үйлер ықшам ау-
даны аумағының орталығынан 
учаскелік полиция пунктін 
орналастыру үшін қызметтік 
тұрғын емес ғимарат немесе үй-
жай сатып алатындығы жөнінде 
хабарлайды. Сатып алынатын 
жылжымайтын мүлік төмендегі 
талаптарға сәйкес келуі тиіс: 

1. Сатып алынатын тұрғын 
емес ғимарат немесе үй-жай-
ларға қойылатын ортақ талап 
– Сырдария өзенінің сол жаға-
лауынан салынған көпқабатты 
тұрғын үйлер ықшам ауданы ау-
мағының учаскелік полиция ай-
мағына ыңғайлы орталығынан, 
күрделі жөндеуді қажет етпей-
тін, таза әрленген, өрт-техника-
лық қауіпсіздігі, санитарлық-э-
пидемиологиялық талаптар 

және құрылыс нормалары мен 
ережелеріне сәйкес болуы;

2. Көпқабатты үйлерден 
болса – салынған жылы 2018 
жылдан әрі емес, 1-қабатынан, 
кіретін есігі ортақ подъезден 
бөлек, көше жақ бетке қараған, 
жалпы ішкі алаңы 100 шаршы 
метрден, 4 жұмыс бөлмесінен 
кем емес, жер үй болса – са-
лынған жылы 2018 жылдан әрі 
емес, негізгі қабырғасы күйген 
кірпіштен, кіретін есігі көше 
жақ бетке қараған, жалпы алаңы 
120 шаршы метрден, 5 жұмыс 
бөлмесінен кем емес, сыртқы 
аумағы қоршалған, есігі, қақпа-
сымен болуы;

3. Ғимарат, үй-жайдың 
сырт қы есігі – бекітпелі (құлып-
танатын) берік темірден, қосым-
ша есігі ағаш немесе пластиктен 
жасалған, кіреберісі – мүмкінді-
гі шектеулі жандарға арналған 
пандус, мықты терезе темір 
торымен, үй-жайдың ішкі және 

сыртқы бөлігі толық жөнделген, 
санитарлық тораппен (унитаз, 
раковина), ауа баптағышпен 
(сплит-система), автоматтанды-
рылған өрт, күзет-дабыл жүй-
елерімен, жылыту жүйесімен 
(орталықтандырылған/автоном-
ды ілеспе газбен/сұйық отын-
мен/электрмен), жабық үлгідегі 
жарықшамдармен қамтылған 
электр жүйесімен қамтамасыз 
етілген болуы;

4. Сатып алынатын объек-
тінің техникалық құжаттары 
(техпаспорт, жер учаскесіне 
меншік құқығын беретін мем-
лекеттік актісі, электр, су, газ 
жүйелерімен қамтуға берілген 
техникалық шарттар т.б.) жеке 
меншік құқығын растайтын 
анықтамасы(справка о соб-
ственнике);

5. Жылжымайтын мүлік 
құқығын растайтын құжаттары 
және тәуелсіз бағалау ұйымда-
рының берген жылжымайтын 

мүлік құны жөніндегі есебінің 
болуы;

6. Коммуналдық жүйелер 
мен эксплуатациялық шығындар 
бойынша абоненттік және мүлік, 
жер салығына қарыздарының 
болмауы (төлем түбіртектері, са-
лыстыру актілері);

7. Жылжымайтын мүлік иесі 
кәсіпкерлік субъектісі болуы;

8. Жылжымайтын мүліктің 
ешкімге сатылмаған, кепілдікке 
қойылмаған, тыйым салуда және 
дау мәселесінде болмаған болуы 
(справка о обременении) тиіс.

Осы хабарлама бойынша 
кез-келген сұрақтар мен ұсы-
нымдар тек Қызылорда облы-
сының Полиция департаменті 
басшылығының атына жазбаша 
түрде Қорқыт Ата көшесі, 18 
(тел.: 29-56-16, құжаттамалық 
қамтамасыз ету бөлімі) мекен-
жайына қабылданады, соған 
сәйкес жауап жазбаша қайтары-
лады. 

Хабарландыру

Маман қажет
Кірпіш зауытына жұмысшылар қажет. Жалақысы 

80 000 теңгеден жоғары. Түскі тамақпен қамтамасыз 
етіледі.

Байланыс тел.: 87013359650, 87770582469
(6-3)

Жарамсыз деп есептелсін
Азизова Жаухар Зейнелмаликовнаның атына М.Мәметова атын-

дағы Қызылорда педагогикалық колледжін «Бастауыш жалпы білім 
беру» мамандығы бойынша 2012 жылдың 19 маусымында бітіргені 
жөнінде берілген ТКБ №0252886 дипломының түпнұсқасы жоғалуы-
на байланысты жарамсыз деп есептелсін.

Қорқыт Ата атындағы Қызылорда мемлекеттік уни-
верситетінің ректораты  мен ұжымы Биология, география 
және химия кафедрасының меңгерушісі Айнұр Тұрдыбай-
қызы Байкенжееваға анасы

Алмагүл Нұрахметқызының
қайтыс болуына байланысты қайғысына ортақтасып, көңіл 
айтады.

Әсіресе, Елбасы Н.На-
зарбаевтың «Ұлы дала-
ның жеті қыры» мақаласы 
бойынша қойылған «Ұлы 
дала тарихына саяхат» 
мюзиклы концертке кел-
ген көрермендерге ерекше 
әсер сыйлады. 

– Бұл есеп беру кон-
церті біз үшін жылдық 
есеп қана емес, балала-
рымыздың, таланты мен 
өнерін көпшілікке паш ету 
еді, – деді жетекшілерінің 
бірі Гүлшат Сәрсенбаева.

Балабақша мамандары 
дайындаған өнерлі бүл-
діршіндер бұған дейін де 
бірнеше байқауға қатысып, 

өнер биігінен көрініп ке-
леді. Мәселен, өткен жылы 
«Қазақстан таланттары» 
республикалық байқа-
уында «Хореография» но-
минациясы бойынша бас 
жүлдені иемденіп, халықа-
ралық байқауға жолдама 
ұтып алды. Балабақша хо-
реографы Мөлдір Тойбаза-

рованың еңбегі еш кетпеді, 
Алматы қаласында өткен ІІ 
Халықаралық «Қазақстан 
таланттары» байқауын-
да балалар аталған номи-
нация бойынша жүлделі 
1-орынды иемденді.  Сон-
дай-ақ, сайыста бүлдіршін-
дер «Вокал», «Қолөнер», 
«Мәнерлеп оқу» номина-
циялары бойынша жүлделі 
орындардан көрінді. Ал, 
Нұр-Сұлтан қаласында 
өткен «Танцевальная фее-
рия» би чемпионатында 
бүлдіршіндер гран-при ие-
ленді. 

Жалпы, жыл бойы 
жасалған жұмыстардың 
осындай концертпен қо-
рытындылануы заңды-ақ. 
Мамандар мен тәрбие-
шілердің бала жанының 
бағбандары екенін «Сыр 
жұлдызы» балабақшасы-
ның  педагогтары бұл кеш-
те тағы бір дәлелдегендей 
болды.

«СБ» ақпарат.

Балалар мерейі 
үстем болған кеш

Жуырда №144 мектепте «Сыр жұлдызы» бала-
бақшасының ән-би мамандарының біржылдық 
есеп беру концерті өтті. Кеште әртүрлі жанрдағы 
билер орындалып, осы балабақшада қызмет атқа-
ратын белгілі композитор С.Шынымовтың бірне-
ше әндері шырқалды. Концертке кіші топ бүлдір-
шіндерінен бастап ересек топ тәрбиеленушілеріне 
дейін өнер көрсетті.

Жақында қарымды қаламгер, ҚР 
Журналистер одағының мүшесі, Жа-
лағаш ауданының «Құрметті азама-
ты» Шыңғыс Айбосыновтың «Сыр-
ласу мен сыр ашу» атты туындысы 
қалың оқырманға жол тартты. Автор 
бұл еңбегінде ауыл шаруашылығы 
саласының серпін алуында өзіндік 
қолтаңбасын қалдырған майталман 
маман Біржан Көштаевты басты кей-
іпкер етіп алған. Кейіпкерімен сыр-
ласа отырып, өңірдің әлеуетін көтеру 
барысында атқарылған жұмыстарды 
кеңінен сипаттайды. 

Қос ғасырдың куәсі болған қа-
ламгер өз еңбегінде алдыңғы буын-
ның өнегелі өмір жолын кейінгі 
ұрпаққа үлгі еткендей. Көпке ой са-
ларлық туынды көпшілік қауымға 
арналған.

«СБ» ақпарат.

Тоғызыншы туынды


